
HEBRITƆWO, TA ETƆ̃
 Ŋdi, xɔñyewo. Enye gomekpɔkpɔ be míanɔ afisia ŋdi sia le

Aƒetɔ ƒe dɔ me. Eye míekpɔ mɔ heka ɖe dzi be míawɔ ɣeyiɣi
dzeani aɖe.
2 Fifi laa ko menɔ megbe ɖaa le…nusi míeyɔna be subɔlawo ƒe
dɔwɔƒe, afisie nyalemɔw̃o le fifia, henɔ nu ƒom kple aƒenɔvi aɖe
kple nɔa le megbe afima, amesiwo tso dziagbe le Joliet, Illinois. Eye
menɔ tame bum le alesie nyɔnuvi ma nye Mawu ƒe amenuveve ƒe
nunanae la ŋu. Mía dome ame geɖewo le afisia nyae. Enye a—a—
ahanomunɔ, vɔɖ̃ivɔɖ̃itɔwo dometɔ ɖeka. Ke ŋutinya la me mekɔ nam
kpɔ vaseɖe ŋdi sia o, alesie esime wòdzo le nyagblɔkpea dzi. Aƒetɔ la
ɖe nusianu si menyo o kple nusi gbɔna dzɔdzɔ ge la fiae. Eye wòdzo
le nyagblɔkpea dzi, kple avi henɔ dzidzɔ kpɔm elabena Mawu ɖee tso
a—ahamumu ƒe yɔdo me. Ke ele…Aƒenɔ aɖe va egbɔ hede asi avi fafa
me, bena ye vinyɔnu, mexɔ se be eyae wònye, nye kluvi na aɖitama.
Ke mienyaa, to Mawu ƒe amenuveve me la, woyɔ nyɔnuvi ma (mexɔe
se be, zã si kplɔe ɖo mee woyɔ, Rosella, lea?) ke nyɔnuvi la kpɔ dɔyɔyɔ
le aɖitama si me. eye eya kple srɔã wole gbeƒã ɖem Nyanyuia. Ke—
ke—ke be makpɔ aƒenɔvi nyakpɔa ɖe abe Rosella ene, kple amesi
vivi dze la! Eye azɔ enye, ame dzebubu ŋutɔ, exɔ…ese yɔyɔ le eƒe
dzi me. Gake, esi wònya Biblia kuɖe nyɔnu mawunyagblɔlawo ŋu
ta la, mikpɔea, enya bena enye nu bubu saã. Eye Mawu kplɔnɛ yina
gaxɔwo me kple nuwo keŋ, be wòaɖi ɖase.
3 Enye nu dzeani ŋutɔ be—be—be woanya, be ame nadi Mawu
ƒe lɔlɔñu. Ɣeaɖewoɣi la míxɔa seselelãme, ke míedia be míatsɔ
seselelãme ma yi teƒewo; ne miele ŋku ɖe eŋu o la, abosam atsɔ
seselelãme ma atro gboe zu nane. Gake zi alesi míele Biblia me ko
la, ekema míatɔ dzɔ, mikpɔea, ɖe míele zɔzɔm pɛpɛpɛ kple Aƒetɔ
ƒe lɔlɔñu.
4 Ke ale mexɔ se be—be Rosella ava trɔ yi dɔgbedede gbedzi le
afiaɖe mlɔeba, elabena Amerika medi Nyanyui la o.

Mienya nenema. Anyo na mí wu be mialɔ̃ ɖe edzi nenema,
bena, Anglo-Saxon dukɔ sia tɔ wu nu. Evɔ. Nyanyuia ɖeke megali
si Amerika lava xɔ o. Oo, miate ŋu akpɔ megbetsila ʋeea ɖewo, le
afii kple afimɛ. Gake, abe Nyanyui la ene la, etɔ vɔ. Eye màgate ŋu
aɖe gbeƒãe na wo hã o, màte ŋu aƒo nu na wo o. Womalɔ̃ axɔ naneke
dzi ase o. Mikpɔea? Woa ŋutɔ ƒe susu ɖodaɖiwo koe le wo si, eye
wosẽ ɖe afima.

Ke nusi adze yome na dukɔ sia enye ʋɔnudɔdrɔ.̃ Ele ekpɔ ge, hã.
Ate ŋu ava to gakuɖiɖi me. Ate ŋu ava to tuwowó dzi. Ate ŋu ava
to fuwɔame gãa ɖe me, dɔvɔ̃ aɖe alo nane, gake, esɔ gbe nɛ. Egbɔna.
Ame akpe teƒe akpewo ladze anyi.
5 Míeto afima yi, etsɔ si va yi, nye kple Nɔviŋutsu Zabel, be…
kpakple Nɔviŋutsu Wood, si tso Kentucky va, afisi míenɔ ŋkeke etɔ,̃
eye míeva to yevuƒe aɖe si tum wole gbɔ. Nɔviŋutsu Zabel gblɔ be,
“Naneke meli…” Meŋlɔ be. “Bebli hafi nenem me, siwoe le aƒetutudɔ
ma me la, dɔmetɔ aɖe gɔ̃ hã dena hame aɖe me.”
6 Miabia nya wo kuɖe eŋu. “Enyo, míaƒe televiznwo le mía
si. Nenemae míkpɔa akɔfafae.” Mikpɔea? Emae nye Amerikatɔ ƒe
nɔnɔme. Mikpɔea? “Televizn le mía si. Ga sɔgbɔ le mía si. Ʋu nyuiwo
le mía si, aƒe nyuiwo le mía si. Nukae míegahiã tso Aƒetɔ la gbɔ?
Míehiã Numa o.” Nɔnɔmea enye ma.
7 Kuɖe kɔnyinyi ɖeka kple ɖeɖekpɔkpɔ si le mía si la ŋu, ke lɔlɔ,̃ le
mawuvɔl̃a vavãwo dome. Minyaa, Biblia gblɔ be ava va me. [Ƒuƒoƒea
gblɔ bena, “Amen.”—Tala.] Uh-huh. Mi Biblia xlẽlawo, mese miedo
ɣli be “Amen,” eye wò mawunyagblɔla si le megbe afima hã. Ele
teƒe. Lɔlɔ̃ anɔ didiƒe ke, le ŋkeke mamleawo me; lɔlɔ̃ ɖeka si akpɔtɔ
la, anye Mawu ƒe dukɔ ƒe Ametiatiawo. “Vifofo atsi tre ɖe vidada ŋu,
eye vidada atsi tre ɖe vifofo ŋu, eye ɖeviwo atsi tre ɖe dzilawo ŋu,
eye ame vovovowo ɖe wo nɔewo ŋu.” Eye lɔlɔ̃ ɖeka si akpɔtɔ la, anye
Ametiatiawo ɖeɖe ko, Amesiwo wotia ɖeɖe. Nyagbe “Ametiatia” le
afima dzɔ tso nyagbe “Si wotia,” me amesiwo Mawu tia.
8 Eye esi Rosella gbugbɔ nɔ ŋutinya la gblɔm nam, anɔ ɣeyiɣi ʋeea
ɖe va yi la, ɖeko menɔ eŋuti bum, bena, egblɔ le zã ma me, bena nane
dzɔ. Eye alesie, ebe, le ye ƒe agbea katã me, esime yenye, ahanomunɔ
si ƒe ŋku le hɔɔ̃, womete ŋui o, Ahanomunɔ Matsɔŋkɔwo aɖeke o,
dɔkita ene sɔŋ na ta le eŋu, naneke meli wogate ŋu awɔ o, kple alesie,
tso ɣeyiɣi ma dzi tututu la, nane dzɔ.
9 Azɔ ŋkudzi hɔɔ̃ ma tɔgbe megale esi o. Enye nyɔnu nyakpɔ aɖe,
sɔhɛ nyɔnu nyakpɔa ɖe si xɔ ƒe blaetɔ̃ vɔ etɔ,̃ eye nàbu be ƒe blaeve vɔ
eve wòxɔ; alesi ko Mawu wɔ nusi Wòwɔ la nɛ, kple alesi eƒe kpɔkpɔme
to vovoe la. Eye, ke megblɔ be, “Rosella, hafi woaɖo xexeame gɔme
anyi la, Mawu ɖo ɣeyiɣi ma anyi.” Ɛ,̃ amegã. Mikpɔea? Esɔ gbe. Eye
esime Billy Paul sue si le megbe afima, afika wòle, nɔ gbedoɖameta
gbalẽviwo mãm na amewo zã ma me la, menya nu fũ tso amesi ke
wònɔ gbedoɖameta gbalẽvi tsɔm na la ŋu o.

Mewɔ nuku ŋutɔ oa, Rosella?

[Nɔvinyɔnu Rosella gblɔ be, “Nɔviŋutsu Branham, nyemenya ne
hamea ate ŋu ado gbe ɖa be Mawu nafia mɔ mí o, alesi gbegbe Wòkpɔ
ŋusẽ.”—Tala.]

Amen. Aƒetɔ nayra wò, Rosella. Meka ɖe dzi be míawɔe. Edi be
hame la nado gbe ɖa bena Mawu nafia mɔ ye. Emae nye, Eƒe asi
matrɔmatrɔ yome dzedze. Oo, enyo ŋutɔ.
10 Wotsɔ nyasesẽ aɖe ɖo ŋkunye me, ŋdi sia. Eku ɖe amea ɖe ŋu, si
nye hotsuitɔ kpemi kpɔ million teƒe-teƒe geɖewo edi be yeawɔ nane
ɖe afisia le Louisville, Kentucky, eye yeatu agbadɔ si axɔ dolla milion
atɔ̃ la nam. Gake nane le nye dzime si gblɔ be, “Lala vie, menye kplɔla
nènye o.” Mikpɔea? Eyata, ale, ga dolla milion atɔ̃ si woatsɔ de eme.
Azɔ tsɔwu be wòayi na dziɖuɖua be, be woatsɔ ƒle whiskey kple nuwo
nenema la, edi boŋ be yeatsɔe ade agbadɔ tutu me na Aƒetɔ. Gake
mekpɔ mɔ be woatsɔe ana Mawu ƒe subɔla aɖe si…eye dɔa ɖe wɔwɔ
na Mawu. Gake, ema lanye dolla milion atɔ̃ si woaxɔ azɔ. Mibu eŋu
kpɔ, agbadɔ si ƒomevi ema ate ŋu atu.

Kpɔ alesie wòɖo atsyɔ̃ ɖa, Rosella? Gake nane le ememe le afisia
le nya bubu gblɔm. Mikpɔea? Mikpɔea? Nane le ememe afisia.
11 Míevana agbadɔ xoxoe, sue sia me, mi amedzrowo. Enyo, esia ate
ŋu anye teƒe nyakpɔ aɖe le kɔna me afisia, miede dzesi numa kpɔ o,
bena amewo di be yewoatu teƒe sia awɔe nyuie. Gake esia enye alesi
míedi be nenɔ. Mikpɔea, esia enye alesi míedi be nenɔ. Zikpui xoxoe
siwo dzi míenɔna le afima la, wonye zi—zikpui gbãtɔwo tso agbadɔa
me afii, woto tsiɖɔɖɔ me eye wosagba le tsiwo dzi.
12 Nye Biblia la nɔ ʋuʋu ɖi nenema le nyagblɔtia dzi. Eyi ɖate ɖe xɔa
ƒe dzisasrã ŋu hegatrɔ gbɔ kple Nya la le Edzi nenema, “Nye Aƒetɔ lae
ƒã nu. Mawú tsii ŋkeke kple zã bene amea ɖeke nagagboe le Asinye
me o.” Míetsɔ atablu ku tɔdziʋu to edzi, le afisia. Ke egaɖiɖi va anyi
ake, zikpuiawo yi ɖanɔ wo nɔƒe tututu. Nusi katã wowɔ le eŋu koe
nye be wotutui eye míeyi dzi. Mikpɔe? Mikpɔea? Ekema alea míedi
be wòanɔ, teƒe aɖe si ame gblɔewo le, teƒea ɖe si le gblɔe, gake Aƒetɔ
aɖe si wɔnuku. Amen.
13 Azɔ, egbe la, míeɖo nane gbɔ, ɖeko míedze gegem ɖe nua ƒe ami
me kpẽke, minyae, ne wo—woɖe notsi la ɖa le eme keŋ vɔ, eye ami
kpẽke la ɖeɖe susɔ. Ke miɖo ŋku dzi, ehiã notsi godoo be woakpɔ ami
kpẽke, minya. A—ami nye nusi nɔna notsi me.
14 Ekema míenɔ 1 tɔa me, 2 lia, eye míele enu wum ɖe 3 lia me, eye
míadze ta 4 lia gɔme le Hebritɔwo ƒe Agbalẽ dzeani sia me. Ke, oo,
nufiafia gbegbe si le Agbalẽ sia mea! Míate ŋu anɔ Eŋu, le kpukpui
ɖeka dzi, ʋuu ɣleti etɔ̃ sɔŋ, ke esia fia ko bena Biblia blibo la le babla
ɖekae ɖe Biblia ƒe kpukpui ɖesiaɖe ŋu. Miebu esia ŋu kpɔa? Kpukpui

ɖeka aɖeke meli si dzi nàtɔ asie, negbe esi ke, to amenuveve kple
Gbɔgbɔ Kɔkɔe ƒe kpekpeɖeŋu me la, míate ŋu ablae tso Mose I va ɖo
Nyaɖeɖefia dzi ɖe Eme tututu.
15 Agbalẽŋɔŋlɔ bubu aɖeke meli woŋlɔ si ate ŋu awɔ nenema o. Le
akɔŋtabubu gome, kple anyigbaŋutinyawo gome, le mɔ ɖesiaɖe nu
ko, agbalẽa ɖeke meli le Biblia me si woŋlɔ abe Biblia ene…Agbalẽa
ɖeke mele xexeame, ye medi be magblɔ, si woŋlɔ̃ abe Biblia ene o.
Ɖeke meli o. Numba xexlẽ siwo le Biblia me wosɔ gbe pɛpɛpɛ; gɔ̃
hã tawo, kple tɔtɔdzesiwo, kple nusianu, de bliblo. Agbalẽ bubua
ɖeke meli; si nàxlẽ eƒe ta ɖeka wu nu eye matsi tre ɖe eɖokui ŋu
o. Gake tsitretsitsiɖeŋu ɖeka hã mele Biblia blibo la me o. Eye ame
geɖe, geɖe, geɖewoe ŋlɔe; le ƒe alafawo, kple alafawo, kple alafawo
ƒe didime, esime ɖeke menya naneke le…Ame ɖeka Ŋlɔe le afisia, eye
ame ɖeka Ŋlɔe le afisia, eye ame ɖeka Ŋlɔe le afimɛ. Esime woƒo Wo
katã nuƒu la, Eyae wɔ Mawu ƒe Biblia. Eye ɖeke metsi tre ɖe nɔvia
ŋu o, eye, ɖeke, le akɔŋtabubu gome, le anyigbaŋutinyawo gome o.
Nu bubu ɖesiaɖe si le Biblia me, nusianu, numbaxexlẽ gome, nusianu
sɔ pɛpɛpɛ. Ne womegbɔ ɖe ema me o la, nyemenya, nusi miayɔ be
gbɔgbɔɖeme o? Dzi dzɔm ŋutɔ ɖe Biblia xoxo, yayra la ta.
16 Wo dometɔa ɖewo gblɔ bena, “Katolikotɔ nènyea?
Protestantetɔa?”

Megblɔ be, “Wo dometɔ aɖeke o. Mexɔ Biblia dzi se.” Ele teƒe.
Mexɔ Biblia dzi se, eye nye dzidzɔ nam be vovokpɔkpɔ gale mía si
kokoko be míaɖe gbe Ƒãe le dukɔ sia me. Oo, Enyo ŋutɔ.
17 Azɔ míele nu srɔ̃ ge le Eme. Ke azɔ míaʋui ɖe Hebritɔwo ƒe Agbalẽ
me eye míadze egɔme kple ta 3 lia. Ke míesẽe ɖe kpukpui 15 lia dzi.
Ke azɔ mi katã…
18 Mekpɔ be amea ɖe de dze sim, ɣeyiɣia ɖe va yi, esime metsɔ
nye nuxlẽgaŋkui la. Menye ɖe nye ŋkuwo gblẽ o, gake metsi xɔ to
ƒe blaene ŋu. Mate ŋu axlẽe, le afisia tututu, alesi mewɔnɛ kokoko,
gake magate ŋu axlẽe nyuie tsɔwu kple nye gaŋkuiwo. Eye wowɔ
nuxlẽgaŋkuiwo nam si medi be mazã, elabena mate ŋu axlẽ nu
kpakpli nyuie tsɔwu eye wòatsɔ hã wu. Ke eyatae metsɔ wo ɖo.
Azɔ le…
19 Gbã la, míedi be míakpɔ gɔmeɖoanyi suea ɖe, elabena amedzroa
ɖewo ate ŋu anɔ mía dome, siwo metsɔe le Hebritɔwo ƒe Agbalẽ ƒe
akpa gbãtɔ me o.
20 Wòe nye Aƒenɔ. Cox, si nɔ anyi ɖe afisia le nuwuƒea tututua?
Enyo, dzi dzɔm vavã be mekpɔ wò. Hafi madze egɔme, abe ɖaseɖiɖi
ene na Mawu ƒe amenuveve. Nyɔnua ɖee va afisia kpɔ eye kaŋsa ɖu
mo nɛ keŋ. Enye Nɔvinyɔnu Wood nɔ. Ke menɔ Michigan nye kple

Gene kple Leo, kple ame mamlea, siwo kpɔna nuléleɖiwo gbɔ. Eye le
aƒemɔ dzi la, srɔñye yɔm, alo nyee yɔe. Egblɔ be, “Yi ɖe gbedodoɖa
me enumake ɖe Aƒn. Cox ta, Aƒn. Wood ƒe nɔ, elabena kaŋsa ɖu eƒe
mo yina vɔ keŋ.” Eɖu eƒe ŋku ƒe akpa ɖeka ʋuu ke ɖe ƒu ŋu, eɖuɖɔ
eƒe mo ƒe akpa ɖeka katã, hegale ta kekem ɖedzi ko. Dɔkita aɖe wɔ
nane nɛ, ke ɖeko wògadzɔ vɔ̃ ɖedzi, hele ta kekem ko; wotsɔ atike
aɖe ƒomevi de eme.
21 Eye wokɔe gbɔe tso Campbellsville, Kentucky, va…alo, mexɔe se
be, Acton, Kentucky ye, va—va Louisville, hena egbɔkpɔkpɔ.
22 Ke Aƒn. Wood la, zi gbãtɔe nye ma mekpɔe wòtsaka keŋkeŋ.
Elabena, eme kɔ ƒã, dadaa wò—wò—wònye, eye godoo la atsaka.
Meyi ɖe xɔ me hedo gbe ɖa ɖe eta, kple kakaɖedzi sia bena Mawu
gblɔ be Yeaɖo gbedodoɖa ŋu. Ke le ŋkeke ʋeea ɖewo megbe la, edo
go. Ke eya nye ma nɔ anyi ɖe afima fifia. Kple amenuveve wɔnuku
sɔŋ, alesi Eyama wɔe nɛ.
23 Ɖe nàlɔ̃ atsoa? Menye ɖe medi be mada wò ɖe—ɖe—ɖe dutoƒo
o…Afikae, afikae kaŋsa la ɖo ɖo? Ɖe—ɖe eƒe mo ƒe akpa ɖeka, mikpɔ
afima ɖa, le eƒe mo ƒe akpa kemea, eɖiɖi va afisia, keke ɖo eƒe glãƒu
gbɔ, yi dzigbe le eƒe ŋku xa. Ke Mawu da gbe le eŋu. Ɖe Mewɔ
nuku oa?
24 Ame nenie nɔ afisia nyitsɔ Kwasiɖagbe hekpɔ nusi Aƒetɔ wɔ to
ŋutega me? Ŋutsu aɖe, si nye gbafa kple ŋkuagbatɔ, nɔ dɔnɔkekevi
me le afisia tututu. Eye nane vem esime ŋutsu tsitsi si nɔ anyi ɖe
afisia gblɔ be, “Nɔviŋutsu Branham…” Mexɔ se be nɔviŋutsu sia le
afisia fifia. Egblɔ be, “Wɔe na srɔñye nenema ke.” Srɔ̃ le esi si nye
gbafa le afisia. Nye dzi sre le dɔme. Edzrom be…Mate ŋu atsɔ nu
ɖesiaɖe ana le xexeame ne mate ŋui, gake menye…nusi le nye ŋusẽ
me o. Gake ele nye ŋusẽ me kple wò ŋusẽ me, be míado gbe ɖa be
Mawu nawɔe. Srɔã nye gbafa, eƒe asi tu, eƒe afɔ tu, edze nenema. Ke
ŋutsu sia tɔ gavloe wu etɔ sasãsã, elabena eya ate ŋu atso ɖe tsitre eye
wòate ŋu azɔ vie hã, gake ŋutsu sia ya mate ŋu awɔ ema gɔ̃ hã o. Eye
wò…Eƒe susumeka, gã si na wòli ɖe tsitrenu la gblẽ. Mayowo, bubu
geɖewo hã, nata le eŋu. Eye Katolikotɔa ɖe dɔe ɖo ɖe afisia, dɔkita
Katolikotɔ aɖe; eye viaŋutsuvi nye fada le Saint Meinrad le anyigbe
ɖaa le Jasper, Indiana. Ke ema ɖo gɔmeɖokpewo anyi na nyɔnyɔ̃ si
ava va me, le afima.
25 Eye esi wòtsi tre la, egblɔ be, “Gake nyemate ŋu…” Eɖe ŋku
kpɔ, hegblɔ bena, “Ɛ,̃ mate ŋui.” Esusu be yemate ŋu akpɔ nu o,
minyae. Eye wòɖe ŋku kpɔ nu, ke ɖeko wòva me be ekɔ ta dzi, eye
afima la ete ŋu zɔ hekpɔ nu; ezɔ le eɖokui si, to gbaka ma me. Ke
wonye Presbiteriantɔwo. Enye haxoxoametɔ. Ke aƒo nu tso…Miesusu
be Pentekostetɔwo alo Kɔkɔenyenyetɔwo ɖeɖekoe te ŋu doa ɣlia;



84 HEBRITƆWO ƑE AGBALẼ

vodada wɔm miele. Woawo hã woate ŋu awɔ ɖesinu le ɣlidodo ŋu ne
wokpɔ numa tɔgbe dzɔ; wonɔ asi kplam kɔ na wo nɔewo nɔ ɣli dom.
Ezɔ ɖiɖi atrakpuiawo tẽ, nɔ eƒe dɔnɔkekevi la tutum; nɔ azɔli zɔm,
evɔ ka siwo na wòli ɖe tsitrenu megale dɔ wɔm le eƒe ta dzi o. Mibu
eŋu kpɔ. Enɔ zɔzɔm ko sigbe alesi nye kpli wò míate ŋu azɔ ene. Oo,
Ewɔ nuku.
26 Azɔ, Paulo ye ŋlɔ Hebritɔwo ƒe Agbalẽ. Eye le nuŋɔŋlɔ na
Hebritɔwo me la, eŋlɔ Esia. Eye doŋgɔ hafi wòaŋlɔ Agbalẽ siawo,
míekpɔ bena…Azɔ, míele…Esia nye Kwasiɖagbe suku, eye mate kpɔ
alé ŋku ɖe eŋu be nyemaxɔ game akpa o. Eye emegbe subɔsubɔwo le
mía ŋu, be míayi wo dzi fiẽ sia, ne Aƒetɔ la lɔ.̃ Azɔ, le Hebritɔwo ƒe
Agbalẽ la me eye le Paulo ƒe Agbalẽŋɔŋlɔ mamleawo me la…
27 Amekae nye Paulo? Enye Hebrivi akuaku, nye agbalẽnyala,
kpakple Nubabla Xoxoa ƒe nufiala gã aɖe. Ke wofia nui le ame
nyuitɔwo dometɔ ɖeka te le eƒe ŋkeke me. Amea ɖe neyɔ eƒe ŋkɔ nam.
Gamaliel, nufiala gãtɔwo dometɔ ɖeka le eƒe ŋkeke me. Ke Paulo nɔ
Gamaliel ƒe afɔ nu.
28 Nane li kuɖe…afisi nèyina, hame si nèyina, kple nufiala si fia nu
wò la ŋu. Ɖe mienya nenema? Nane li—li kuɖe eŋu. Eyaŋuti ele be
míadi nyuitɔ kekeake si míate ŋu akpɔ, ale be míakpɔ nyuitɔ wu la;
menye esi wònye hadome me kple bubuawo ta o, ke boŋ Biblia ƒe
nufiafia vavã.
29 Mikpɔ ɖa, gbeɖeka Israel yi ɖe gbedzi kple eƒe aʋakɔwo, eye wozɔ
ŋkeke-adre ƒe azɔli, eye tsi vɔ na wo. Eye woyina tsɔtsrɔ̃ ge, wogblɔ
be, “Oo, ne ɖe nyagblɔɖila aɖe te gogo afisia la!”
30 Eye wo dometɔ ɖeka gblɔ bena, “Ɖeka le afisia, Elisa. Eyae de
tsi asiwo na Eliya.” Mikpɔ eƒe hadohɛwoa? Le nyagbe bubuwo me la,
“Elisa amesi doa ha kple Eliya esi le afii. Aƒetɔ la ƒe Nya li kplii.” Mise
emea? Wofia nui nyuie. Ke egblɔ be, “Ele afisia. Mina míayi aɖabiae
gbe se, elabena eƒe nufiala enye Eliya, eye Eliya ƒe nufiafia le eme.”
Mikpɔ vovototo si le nua mea? Kakaɖedzitɔe. Míedi be woafia nu mí.
31 Ale, Paulo xɔ nufiafia tso Gamaliel gbɔ. Ke Gamaliel nye
ameŋkuta ma si wɔ tiatia, wònye eya ŋutɔ nye agbalẽnyala, bena
esime hunyahunya sia katã dze egɔme le hame gbãtɔa me la, egblɔ
be, “Migana míaka asi eŋu o, nɔviwo. Ne metso Mawu gbɔ o la, mava
zu naneke o, alekeke hã. Ke ne etso Mawu gbɔ, eye míetsi tre ɖe eŋu
la, woava kpɔ mí be míele tsitre tsim ɖe Mawu ŋu.” Mikpɔea, nufiafia
nyui aɖe nɔ esi.
32 Paulo tsi le ŋutsu sia te, eye wònyae bena Paulo nye nufiala gã
aɖe. Eyata, gbeɖeka, le dzi ƒe anukwareɖiɖi me la, enɔ Hamea yome
tim, yina ɖe afima be yeaɖo asi wo dzi.

33 Azɔ mina míagatsɔ Paulo ƒe nyakpukpui sue aɖe, esime míakpɔ
míaƒe gɔmeɖoanyi la.
34 Esime Yuda ge, to dzidada me, to ga lɔlɔ̃ kple agbe ƒe adegbe ƒuƒlu
ƒoƒo me la, ege le amenuveve si heyi ɖe eƒe teƒe la. Eye nusrɔl̃awo gblɔ
be, “Ele be wòanye ame wuieve.” Eye hame la, kple eƒe bubu katã,
be mafia nusi hame la nye la mi; kpakple eƒe bubu kple eƒe ŋusẽ katã
la, egadidi agbadroƒe milion nanewo tso nua gbɔ, le eƒe nyuitɔ wu
me. Wogblɔ be, “Ele be míakpɔ, ame ɖeka le mía dome, si axɔ teƒe
la.” Eye wotia, to nudzidze me, Matia. Matea, mexɔ se be yee, alo
Matia. Matia, mexɔ se be ye wònye. Eye esime wotiae kpe ɖe ame
wuieveawo ŋu la, wuiɖekeawo ŋu boŋ, si wɔ be wozu ame wuieve
la, mewɔ nu ɖeka pɛ hã o. Zi ɖeka ma koe woyɔ eƒe ŋkɔ le Ŋɔŋlɔawo
me. Ema enye ne hame la le eƒe tiatia wɔm.
35 Azɔ, wosusui be, “Enye ɖekakpui nyui aɖe.” Ɖikeke mele eme
o. “Enye ame nyuia ɖe. Enye agbalẽnyala. Tagbɔ kɔ nɛ. Exɔ hehe.
Enye ame nyui ŋutɔ aɖe. Eya laxɔ Yuda ƒe teƒe eye wòanye mía
dometɔ ɖeka.”
36 Gake, minyaa, ɣeaɖewoɣi la Mawu wɔa nanewo le…le míaƒe
nukpɔkpɔ nu la, enye tiatia aɖewo siwo dzɔ movi wu. Azɔ, Mawu
kpɔ Yudatɔ ŋɔti-glɔmɔ̃ sue aɖe si yɔ fũ kple dzikudodo alesi ko wòate
ŋui, eye eƒe nu glɔ̃ ɖe akpa ɖeka bena, “Mayi ɖe afima, eye maɖo asi
wo dometɔ ɖesiaɖe dzi. Ma—made wo gaxɔ me. Mawɔ esia.” Emae
nye Mawu ƒe tiatia la.

Ame mamleawo tia agbalẽnyala kple dukɔnunɔla aɖe. Emae nye
hamea ƒe tiatia.
37 Mikpɔea, mènya amesie nye ame ma si le vɔsamlekpui gbɔ o.
Mènya amesi amema nye si nèle ɖase ɖim na, le gaxɔ me alo afisiafi
si wònye la o. Ate ŋu aɖi kɔdala aɖe, si ƒe towo ge wukpaa, eƒe ŋku
léayi, eye, gake mènya amesi ame ma nye o. Wò ya da wò nudzidze
la ko, evɔ, tsɔ Nya la nɛ. Mawu akpɔ tiatia la gbɔ.
38 Eye Mawu tia Yudatɔ sue dzikudola sia, alo etiae, boŋ. Le eƒe mɔ
dzi yina be, “Mayi ɖe afima alé wo. Ma—mafia wo nusi mate ŋu awɔ
nenema,” Ke Mawu ƒoe ƒu anyi.

Mawu gblɔ be, “Eyae nye Nye tiatia la, le afima enumake.”
39 Ɖe ema manye movinuwɔwɔ, le hamea gbɔ oa? “Nukaŋutie, eti
hame la yome. Enye ŋutilãmeme.” Gake Mawu nya nusi le ame ƒe
dɔme. Mikpɔ nusi medi be magblɔa?
40 Eyata, Paulo wɔ numetoto. Ame nenie xɔe se bena numetoto vana
to dzimetɔtrɔ me? Kakaɖedzitɔe. Ne meva o la, make ɖi dzimetɔtrɔ
ma. Dzimetɔtrɔ hea numetoto vanɛ. Eye màte ŋu aɖo seƒe nɛ ɖe nane
dzi ko azɔ o. Ɣeaɖewoɣi ate ŋu anye ɣlidodo. Ɣeaɖewoɣi ate ŋu

anye aɖeyeye dodo. Ɣeaɖewoɣi ate ŋu anye avifafa. Ɣeaɖewoɣi ate
ŋu anye ŋeŋẽ. Mènya nusi wònye o, eyata gàdze agbagba be yeaɖo
seƒe nɛ o. Elabena, mia dometɔ ɖesiaɖe fia be mieda vo le eme, mi
Metodistetɔwo, kple mi Baptistetɔwo, kple mi Nazarenetɔwo, kple mi
Pentekostetɔwo hã.
41 Mekpɔ amewo kpɔ wodo ɣli sesiẽ alesi ko woate ŋu ado ɣlie, gake
woafi sikaɖu le nume na wò, ne woate ŋui. Ɛ,̃ amegã. Mekpɔ amewo
kpɔ woƒo nu kple aɖeyeye sigbe ɖe wole ayi kɔm ɖe nyigbadze ƒuƒu
dzi ene, ke—ke wolé ɖe eŋu vavã ɖika, kple atama ɖuɖua ɖe nu
ƒe akpa ɖeka, ke woatso hlo na wò ne woate ŋui. Ele teƒe. Ekema
nenem nuwo menye…Menye kpeɖodzi aɖeke si nàte ŋu atsɔ fia o,
negbe agbe si nɔm amea le la me ko. “Miatsɔ woƒe kutsetsewo, adze
si woe.”
42 Ekema, ema katã le Mawu gbɔ. Ewɔna tiatia. Ehea nuwo va
kpena, ke nenema wòle. Eyata ne wò agbe sɔ ɖe Biblia ƒe kutsetsewo
nu la, nukpɔkpɔ nyuia ɖe su asiwò. Ne wò gbɔgbɔ le ɖase ɖim kpe
ɖe Eƒe Gbɔgbɔ ŋu, bena mienye Mawu viŋutsuwo kple vinyɔnuwo
la, ènye…Nu vɔɖ̃i xoxowo katã ɖe ɖa, eye nusianu trɔ zu yeye, eye
èle agbe le lɔlɔ̃ me, eye èkpɔ ŋutifafa, kple amenuveve, kple bubuwo
la, ekema ète ɖe Fiaɖuƒe la ŋu kpuie. Elabena, Agbe si le mewò la le
agbe ma ƒomevi ɖem ɖe go. Mikpɔea?
43 Ne ègblɔ be, “Oo, aleluya, meƒo nu kple aɖeyeye. Aleluya!” Ema
mefia naneke o. Ema mefia nu vi sue aɖeke tsɔwu be nàdo go ayi
afisia aƒo gbeɖiɖi aɖe le kasaŋku alo nane nu o. Ema mefia naneke
o. Togbɔ be èƒo nu kple aɖeyeye hã, togbɔ be èdo ɣli hã, heʋu du
yi gagbɔ le gbakawo me, fa avi kple aɖatsi ʋuu sigbe ɖe èle sabala
klẽm ene la, ema mefia naneke o, nu ɖeka pɛ hã o, negbe ɖe gbesiagbe
gbenɔnɔ ma ɖo kpe dzi tututu, nɔ anyi Kplii.
44 Azɔ, ne miewɔ nenem nuwo, hekpe ɖe agbe ma ŋu la, “amen,”
ema la, enyo ŋutɔ. Ema nyo. Gake nàte ŋu awɔ nenem nuwo evɔ agbe
ma mele asiwò o.
45 Ke nenema la, ɣlidodo aɖeke, naneke sigbe ema ene menye
kpeɖodzi o. Yesu gblɔ be, “To woƒe kutsetsewo me, miadze si
wo.” Eye Gbɔgbɔ la ƒe kutsetse menye nuƒoƒo kple aɖeyeye o.
Ema menye Gbɔgbɔ la ƒe kutsetse o. Ɣlidodo menye Gbɔgbɔ la
ƒe kusetse o. Avifafa menye Gbɔgbɔ la ƒe kutsetse o. Ke boŋ,
lɔlɔ,̃ dzidzɔ, ŋutifafa, dzigbɔgbɔblewu, dɔmenyonyo, dɔmefafa, xɔse,
bɔbɔenyenye, ɖokuidziɖuɖu, emawoe nye Gbɔgbɔ la ƒe kutsetsewo.
Mikpɔea? Emawoe nye Gbɔgbɔ la ƒe kutsetsewo. Esɔ gbe.
46 Azɔ, susu si ta míekpɔ nusiawo la enye be, wodina be
yewoawɔ ɖoɖowɔhawo, mikpɔea. “Enyo, míakpɔ esia. Woayra



HEBRITƆWO, TA ETƆ̃ 87

Mawu, amesiame xɔe se le alesi míawo míewɔnɛ nu, míayi le mɔ sia
dzi. Amesiame naxɔe se abe alesi míawo míexɔe se, míayi le mɔ sia
dzi.” Gake Mawu di be amesiame na yi le mɔ Sia dzi, wòadzɔ tẽ.
47 Azɔ, Paulo, esi wòwɔ numetoto sia vɔ la, ekema ebu be enye
numetoto wɔnuku ŋutɔ. Azɔ, aleke…Mina—mina—mina míatɔ asi
numetoto ma dzi vie. Paulo nɔ eƒe mɔ dzi yina ɖe Damasko, be
yeaɖalé amea ɖewo le afima, elabena Nyanyuie la kaka ɖe afima.
Nyanyuie gɔme enye “du nyuie.” Ke ale wokaka ɖe afima, eye ame
geɖewo tsi tre, yɔ fũ kple lɔlɔ,̃ kple dzidzɔ, eye wolɔ̃ Aƒetɔ Yesu.
Eye Nua kaka ɖe afima nenema. Eyata, Paulo xɔ agbalẽ aɖewo tso
nunɔlagã gbɔ. Egblɔ be, “Mayi ɖe afima, eye malé wo, wo dometɔ
ɖesiaɖe.”
48 Tete wòkplɔ dzɔlawo ƒe ha sue aɖe ɖe eɖokui ŋu, gbedoxɔŋu
dzɔlawo, gbadagbawo, wodze mɔ yi afima. Esi wonɔ mɔa dzi nɔ azɔli
zɔm la, ke eya nya nusi wɔ ge wòyina, kasia, nane dzɔ. Kasia, Kekeli
gã aɖe klẽ ɖe eŋgɔ, Kekeli gã aɖe. Azɔ, Ele keklẽm abe ɣe ene. Ema
nye nu saga aɖe be wòadzɔ. Kekeli la klẽ sesiẽ gbegbe be ɖeko,
eƒe ŋkuwo gbã, kloe. Eye wòdze anyi. Eye wò—wònɔ anyimlɔƒe le
anyigba, hewu mo dzi.
49 Ɖewo woade ame ewo alo wuiatɔ̃ kpe ɖe eŋu. Ɖe ame mawo
dometɔa ɖe kpɔ Kekeli laa? O, amegã. Paulo kpɔ Esia. Womeɖoe na
ame mawo be woakpɔ Esia o. Ekema amea ɖewo ate ŋu akpɔ nanewo,
esi, bubuwo makpɔ o. Mikpɔea? Eyata, Paulo kpɔ Kekeli la, ʋuu keke
Wògbã eƒe ŋkuwo gɔ̃ hã. Magate ŋu akpɔ nu o, ŋkeke geɖewo, Enye
nu vavã nɛ ale gbegbe. Eye mete ŋu kpɔ nu le ɣeyiɣi geɖewo me o…

Emegbe, esime wòŋlɔ agbalẽawo la, eƒe ŋkuwo nɔ fu ɖem nɛ
vevie ŋutɔ le numa ta, vaseɖe esi wòŋlɔa nu kple ŋɔŋlɔdzesi gãwo.
Egblɔ be, “Esi metsɔ ŋɔŋlɔdzesi gãwo ŋlɔ nu na mi la.” Beblie wòte
ŋu kpɔa nu.
50 Enɔ gaxɔ me, bia Aƒetɔ la be neda gbe le ye ŋu le numa me. Eye
wòbia Gbee zi etɔ̃ soŋ. Gake nuka Aƒetɔ gblɔ? “Nye amenuveve sɔgbɔ
na wò, Paulo.”
51 Paulo gblɔ be, “Ekema maƒo adegbe le nye gbɔdzɔgbɔdzɔwo
me.” Elabena, egblɔ be, “Bene nyemagava do ɖokuinye ɖe dzi o le
Nyaɖeɖefia ƒe agbɔsɔsɔ la ta, woɖe abosam ƒe dɔla aɖe ɖe ŋutinye,
ŋu aɖe le nye ŋutilã me, be woaƒom vevie.” Ahaya nyui ɣeyiɣi ʋee
aɖe, emegbe woagadze egɔme ake.

Aƒom vevie fia be “kɔ ɖe kɔ megbe.” Sigbe tɔdziʋu si le ƒu dzi ene,
minyae, ƒutsotsoewo nɔa eƒom, mikpɔea, aƒoe agaƒoe.



88 HEBRITƆWO ƑE AGBALẼ

Eye, ahaya vie, emegbe agava edzi ake; emegbe agahaya, agava
ake. Egblɔ be, “Aƒetɔ, nukae nye nua, ta Màɖe esia ɖa le dzinye
o mahã?”
52 Eɖo ŋu be, “Nye amenuveve sɔgbɔ na wò, Paulo. Yi edzi ko.”
Yi edzi…
53 Egblɔ be, “Azɔ, ne—ne mede blibo keŋ la, eye nusianu de blibo
la,” ebe, “ekema ne mele yiyim la, oo, mava do ɖokuinye ɖe dzi
agblɔ be, ‘Mikpɔ ɖa, naneke megblẽ le ŋunye o. Aƒetɔ léa be nam,
nɔviŋutsu. Aleluya!’” Ekema ɖe ema èle ɖokui-dzɔdzɔenyenye wɔm.
54 Ele be Mawu nana nu suea ɖe wò, hena ɣeyiɣi ʋeea ɖe, ale
be wòabɔbɔ wò vie ɖeƒomevie, minyae. Ele teƒe. Nu ƒomevi aɖe be
wòana nàdze sii bena Eyae nye Tatɔ la. Oo, ɖe Mewɔ nuku oa? Ɛ,̃
amegã, ɖeko wòdzeani!
55 Ale eya, Paulo la, emegbe la, tsyoo, emegbe esi wòwɔ numetoto
gã ma vɔ la…
56 Azɔ, nenye amea ɖewoe egbe la, woagblɔ be, “Oo, woakafu
Mawu, aleluya. Xɔ,̃ Aƒetɔ wɔ nane nam! Ŋutikɔkɔe na Mawu!” Gake
menye Paulo o; enye Biblia sukudela.
57 Ele be numetoto ma nasɔ kple Mawu ƒe Nya. Ɛ,̃ amegã. Ne nua
katã ku fe nu ɖe Biblia me la…Menye akpɔ teƒe sia ko, agblɔ be, “Oo,
ɛ,̃ nuae nye si le afisia tututu. Woayra Mawu, mekpɔ Esia.” Huh-uh.
Menye nenema Mawu Nanae o.
58 Ele be nua nanye Biblia katã, Ye katã. Elabena, nàte ŋu…
Dzimaxɔsetɔwo woate ŋu azã Biblia abe nyaʋiʋli ƒe afɔɖoƒe ene. Gake
woatsɔ Ŋɔŋlɔ kpukpui suea ɖe le afisia, akee ɖe afisia atsɔ sue bubu
le afisia, adze agbagba be yeawɔ wo woabla ɖekae, ke nua nye tanya
eve, si to vovo sã. Eyata, ele be miatsɔ Ŋɔŋlɔ la asɔ kpakple Ŋɔŋlɔa.
59 Abe alesi Yesaya gblɔ, le ta 28 lia me ene bena, “Anye fli ɖe fli
dzi, fli ɖe fli dzi; afii ʋee afimɛ ʋee.” “Milé ɖe nusi nyo la ŋu sesiẽ.”
Mikpɔea, nenemae Wòvanae: fli ɖe fli dzi ɖe fli dzi, Nya ɖe Nya dzi,
Ŋɔŋlɔ ɖe Ŋɔŋlɔ dzi. Ele be wo katã nabla ɖekae. Eyaŋutie, mesusu
be, nusɔsrɔ̃ siawo tɔgbe abe esi wɔm míele fifia la, enye nu gã aɖe na
hame la, elabena ekplɔa amewo ɖona teƒe si Ŋɔŋlɔawo katã woabla
le ɖekae. Eye edze be míaƒe numetoto nabla kple Ŋɔŋlɔawo. Oo, nuae
nye si! Ne mewɔ ɖeka kpli o la, ekema mele teƒe o.
60 Eye alesi mezɔ ƒe geɖewo, esi nyemenya nusie nye Kekeli ma si
ƒo Paulo ƒu anyi la o. Esime, egodo xexeame la, Ŋɔŋlɔawo…Amewo,
mawunyagblɔlawo di be yewoagblɔ nam be, “Numa tso abosam gbɔ.
Nukaŋutie, nàva zu afakala. Nàzu gbɔgbɔwoyɔla. Mègaƒo asi Numa
kura o, Billy. Nane mele teƒe le Numa me o. Mègawɔe o, ɖekakpui.
Numa mele teƒe o. Abosam ye. Enyo, ɖekakpui, anyo na wò wu be

nàzu ŋɔl̃iyɔla ŋutɔŋutɔ. Àzu gbɔgbɔwoyɔla ne èwɔ numa. Oo, numa
katã nye abosam. Me—mesɔ gbe o.” Gake esi…nyemedi be maɖe
gbeƒãe o.
61 Gake abe Damasko mɔ dzi ene la, Paulo medi be yeaɖe gbeƒae
o, vaseɖe esi wòkpɔe keŋ be esɔ gbe alo mesɔ gbe o. Eyata eyi ɖe
Arabia ƒe etɔ,̃ ɖasrɔ̃ Ŋɔŋlɔawo. Ah! Esi wòdo tso afima la, egblɔ be,
“Azɔ miʋuʋui ɖa le ŋunye.”
62 Enya be ele be yele kpekpe ge kple Farisitɔwo. Ele kpekpe ge kple
Zadukitɔwo. Ele kpekpe ge kple xexeame, kple Trɔs̃ubɔsubɔ xexeame.
Ke ale Paulo la, tameɖoɖo ma ta woŋlɔ, Biblia sia ɖo, Hebritɔwo
ƒe Agbalẽ sia ɖo. Enɔ Hebritɔ mawo ʋuʋum, hetsɔ Nubabla Xoxoa
hefia Esia le Nubabla Yeyea me. “Esiae nye Mawu,” ebena, “Eyae le
afii, le—le nyagblɔɖilawo katã kple nusianu ƒe tame.” Edze egɔme
le megbe afima le gɔmedzedzea me, ta 1 tɔa si míekpɔ la, “Elabena
Mawu le blemaŋɔliwo, gbaɖegbe ke, to nɔnɔme vovovowo me, ƒo nu
na fofoawo to nyagblɔɖilawo dzi.” Nenemae Mawu he Eƒe Gbedeasi
vɛ, nusi dzi Urim kpli Tumim ɖo kpe. “Ke eƒo nu na míawo hã
to Ye ŋutɔ Via, Yesu Kristo dzi,” nenema Eƒe Biblia ɖo kpe dzie.
Miekpɔe vɔ.
63 Eyata numetoto siawo si xexeame gblɔna be, “Oo, enye
tagbɔgbegblẽ. Tsyoo, amea ɖeke…” Esime Mawudɔla ma dze, Kekeli
ma le tɔsisi la dzi afii la, ɣeyiɣi si me megblɔ mawunya le nye nyɔnyɔ̃
gbãtɔ me le kɔna dzi le afii, míenyrɔ̃ amewo katã…Mexɔe se be,
Nɔviŋutsu Fleeman, ɖewohĩ ènɔ…Nyemenya ne ènɔ afisia ɣemaɣi
alo o. Ame nenie nɔ afisia esime—esime Kekeli ma dze le tɔsisi la
dzi? Ɖe ame xoxoawo dometɔa ɖe le afisia? Ɛ,̃ wo dometɔa ɖewo li.
Esime Wòva, le tɔsisia dzi le afisia.
64 Eye amewo gblɔ be, “Enye kekeli ƒe kpɔflu kpɔkpɔ aɖe ko.” Mía
dometɔ geɖewo nɔ tsitre, nɔ Ekpɔm, ke Yee nye si ɖi va. Eye le ƒe ɖeka
megbe la, Mawu ɖo kpe Edzi kple fotoɖemɔ ƒe ŋkuwo. Enye nyateƒe.
65 “Enyo, ɖe wònye—wònye glitonya aɖea, ɖe wònye nane ko
bena—bena…?” O, amegã. Míetsɔe le Biblia me afii tututu hefia mi.
Aƒetɔ Yesu ɖeka ma ye. Ele nu ɖeka ma ke wɔm. Eƒe nuwɔnawo le
ɖeka. Eƒe ŋusẽ le ɖeka.
66 Mikpɔ, Kwasiɖagbe si va yi, le afii ɖa. Le afima, esi memlɔ nye
aba dzi la, nyemekpɔ ame la kpɔ le nye agbe me o. Medo va hegblɔ
be, “Amea ɖe le agbadɔa me, eye eƒe ta fu, ɖa-yibɔtɔ aɖe, si ƒe ta le
fufum. Enye ŋkuagbatɔ, eye mate ŋu azɔ o. Enɔ anyi ɖe dɔnɔkekevi
me. Ŋutsu ɖa yibɔtɔ-aɖe dɔe ɖo ɖe afisia; enye dɔkita, Dk. Ackerman,
ŋutsua ɖe si ƒe ɖa le yibɔ, enye Katoliko ŋutsua ɖe. Edɔ amea ɖe ɖa,
si nɔ anyi ɖe afima tututu. Ke ALE AƑETƆ GBLƆ ESI,” tsi tre, nàzɔ

azɔli eye nàkpɔ nu kple nusianu. Nukae wɔ esia? Mawudɔla ɖeka ma
si le afii. Ame ɖeka si ƒo Paulo ƒu anyi, le eƒe mɔ dzi yina Damasko
la, gale agbe le Eƒe Hamea kple Eƒe dukɔ la me egbe. Atsɔ Ŋɔŋlɔa asɔ
kple Ŋɔŋlɔa. Nenemae wòdze be wòanɔ.

Oo, míekpɔ ame yɔyrɔewo. Esusɔ vie, míage ɖe ema me.
67 Oo, nu detowo le mía ŋgɔ, ne ɖeko míate ŋu age ɖe eme, egbe alo
etsɔ fiẽ la. Azɔ ɖeko míedze gegem ɖe tɔ goglowo me esi. Afisi mia…
68 Minyaa, esime menye ŋutsuvi sue la, tsi ta sue aɖe nɔ teƒea ƒe
megbe, eye medoa go yia afima. Eye mí ɖevi suewo katã míeyina ɖe
eme, amama; ɖevi suewo, abe ƒe adẽ, ƒe adre viwo ene. Eye míe…
Tsi la goglo abe alea ene. Menye nane kakaka wu hawo ƒe tsileƒe o.
Eye aɖigo aɖe nɔ asinye le afima. Menɔ fiafiam be mate ŋu ado ɖi;
alé nye ŋɔt̃i, ati kpo, eye mewɔna nenema. Eye nye ƒodo sue la ƒona
ba la dzi, minyae, eye ba la dzona yia afisiafi. Megblɔna fofonye be
mate ŋu aƒu tsi.
69 Ekplɔm yi afima gbeɖeka. Egblɔ bena, “Medi be makpɔ wò nàƒu
tsi.” Meti kpo ɖo afima, minyae; ɖe nye awuwo, da ɖe yevuti vekɔe
sue aɖe dzi; eye meʋu du yi ɖadze tsia me. Medze eƒuƒu, eye tsiba nɔ
kpo tim to akpa sia akpa. Eye Tɔnye nɔ anyi ɖe gɔta la tome. Enɔ anyi
ɖe afima nɔ kpɔnyem minuti aɖewo sinu. Egblɔ be, “Do go le tsido
ma me, eye nàklɔ ɖokuiwò ŋu, ne nàyi aƒeme.” Mikpɔea?
70 Enyo, nenema tɔgbe wònɔna na mía dometɔa ɖewo siwo yɔa mía
ɖokuiwo be Kristotɔwo. Míenɔ mimlim le ba me. Ele teƒe. Zi alesi
míeku ɖe nusia ŋu be, “Menye Metodistetɔ. Menye Pentekostetɔ.
Menye Presbiteriantɔ. Kpeɖodzi la su asinye; Nua le asinye.” Èle
mimlim le ba me.
71 Gbeɖeka menɔ tɔɖinye gbɔ. Meyi dzi nɔ gbɔgblɔm nɛ be…Exɔ abe
ƒe wuiatɔ,̃ alo wuiadẽ ene. Míenɔ tɔ to. Mebena, “Tɔɖi Lark, menya
tsi ƒuƒu.” Eye menɔ anyi ɖe tɔdziʋu la ƒe megbe, minyae, mekpɔ
ɖokuinye be mele dedie. Ɖeko wòtsɔ ʋukuti la tutum dze tsia me,
anɔ afɔ ewo sinu. Ema ya to vovo le gama; tsiƒuƒuwo, ɣlidodowo, si
mèse kpɔ le wò agbe me o.
72 Gbeɖeka wole tutu wò ge ɖoɖa, kem anyo na wò wu be nànya
afisi nètsi tre ɖo. Ɛ,̃ amegã. Ne Ènya Eyama la, anye…Anyo wu be
nànya Eyama. Ele teƒe.

Gake fifia la míele gegem ɖe tsi goglowo me, tsi goglowo, afisi
nànyrɔ̃ le ne mènye—ne mènye Kristotɔ, si li ke nyuie o.
73 Mide dzesi Nya la. Paulo, ke ɖe eŋu gbã. Etrɔ yi ɖe Nubabla
Xoxoa me, eye wòdi esia. Ekpɔ be numetoto ma si wòwɔ la, kakaɖedzi
le eŋu. “Azɔ nukae nye Nua si ƒom ƒu anyi?”

74 Enye Kekeli, Kekeli gã aɖe tɔ ɖe afima, nɔ keklẽm abe ɣe ene, tɔ
ɖe eŋku me. Egblɔ be, “Saul, Saul, nukaŋuti nèle Yonyeme tim?”
75 Egblɔ be, “Aƒetɔ, Ameka Nènye si yome tim mele?”
76 Eɖo ŋu be, “Nyee nye Yesu.”
77 “Mesusu be Enye a—amea ɖe, si ƒe asi me abiteƒewo le, si
gblɔm amewo le be ele dzedzem le takpekpewo fifia, kpakple
katagbadzebiwo ɖe Eƒe asiwo kple Eƒe ta ŋu.” Gbeɖe, gbeɖe; menye
amekpotia ma o, menye le amekpotia ma me o. Mikpɔea? Azɔ la Enye
Kekeli. Saul…
78 Esime Wònɔ anyigba dzi afii la, Egblɔ be, “Metso Mawu gbɔ.
Megatrɔ yina ɖe Mawu gbɔ.”
79 Eyae nye Mawudɔla si kplɔ Israel viwo le Kekeli sia me, le gbedzi.
Etrɔ yi Kekeli ɖeka ma me. Eye Paulo Kpɔe, le Nubabla Xoxoa me.
Egblɔ bena, “Nyee nye Yesu, Nubabla ƒe Dɔla la.”
80 Ke Eva zu ŋutilã, be yeaɖe mí. “Metsɔ Dɔlawo ƒe nɔnɔme ɖo
eɖokui dzi o,” Míekpɔe nenema le ta siwo doŋgɔ me, míele nusɔsrɔ̃
dzi. “Metsɔ Dɔlawo ƒe dzɔdzɔme ɖo eɖokui dzi kpɔ o, gake enye
Abraham ƒe Nuku la,” ale be amewo nate ŋu adze Sii, be amewo
nate ŋu kpɔ Mawu. Amen.

Azɔ Egblɔ be, “Megatrɔ yina ɖe Ema me.”
81 Eye esime Paulo kpɔ Numa la, egblɔ bena, “Kakaɖedzitɔe,
Eyamae nye Ma. Eyamae nye Ma.”
82 Petro wɔ numetoto aɖe gbeɖeka zã me esime wònɔ gbe dom ɖa.
Kekeli ma va xɔa me, heʋu ʋɔtruawo le ŋgɔ nɛ, wòdo go yi ɖe mɔwo
dzi. Ke Petro bu be drɔẽ kum yele; amisisi nɔ edzi ale gbegbe. Menya
nusi va dzɔ o. Egblɔ be, “Ɖe menyɔ̃ fifi laa? Evɔ nyee nye si le mɔdodo
dzi afii.”
83 Eye wòyi ɖe Yohanes Marko ƒe xɔ nu. Eye nyɔnuvi suea ɖe ʋu ʋɔ
la, aƒenɔ suea ɖe nɔ afima, nɔ gbedodoɖa takpekpe la me. Amea ɖe le
ʋɔ la ƒom. Eʋu ʋɔtru la. “Oo,” egblɔ be, “Petro enye si le afii fifi laa.
Miele gbe dom ɖa ɖe eta be nedo le gaxɔ me. Aƒetɔ la ɖe gae.”
84 “Oo,” wogblɔ be, “miyi dzi.”

“Oo Aƒetɔ, ɖe gae!”
85 “Tsyoo,” egblɔ be, “ele tsitre ɖe ʋɔtrua nu, le eƒom.”

Petro yi dzi nɔ eƒom, “Miʋui nam.”
86 “Oo,” egblɔ be, “Petro ye.” Le ŋkeke mawo me la, esia gale
amewo si egbe hã, mɔxegameti sue aɖe. Wotsɔ nu suea ɖe tsyɔ
nɛ le afii, si nàkɔ yi dzi aʋui, mikpɔea. Hafi nàɖe mɔ be amedzro

nage ɖe gbɔwò la, ele be nànya amesie le wò ʋɔtrua ƒom. Elabena,
adzoglasuwo bɔ ɖe wo gbɔ; ne èʋu ʋɔa la, woawu wò.
87 Ale, woʋu ʋɔa. Egblɔ bena, “Petro ye.”
88 Wogblɔ be, “Oo! Oo, míatɔwo, eku. Ema nye eƒe dɔla si tsi tre
ɖe afima. Mikpɔea? Edzo xoxo yi eƒe ŋutikɔkɔe ŋutilã me, minyaa,
teofania ma.”
89 Miɖo ŋku alesi míetsɔ Esia, Diamond gã la, alesi Wòɖea Kekeli
fiana, alesi Wògatrɔna yina ɖe ema gbɔ? Le…“Ne anyigbadzi gbadɔ
sia gbã la, bubu le mía si xoxo le lalam.”

Ke wosusu be Petro ku xoxo, ŋutilã xoxo sia mu dze anyi, eye
wole eɖi ge le ŋkeke ʋeea ɖewo me, ege ɖe eƒe mawudɔla me, alo
eƒe ŋuti-…Menye ŋutikɔkɔe ŋutilã o, ke boŋ eƒe teofania, ŋutilã si
wodzra ɖo ɖi xoxo. Mate ŋu ana asi wò o. Asi mele esi wòana, abe
ema ene o, gake ele ame ƒe nɔnɔme nu. “Eva afima, henɔ ʋɔa ƒom.”
90 Nyɔnuvia gblɔ be, “O. Petro ye. Etɔ te ɖe afima.” Eʋu ʋɔtrua hezɔ
ge ɖe eme. Yee ma le afima. Azɔ, Kekeli sia ɖe ga Petro.
91 Azɔ, alesi tututu, le hame gbãtɔa me…alesi Paulo, kpɔ Mawu ƒe
Kekeli ma si klẽ ɖe Paulo dzi la, Nu ɖeka ma kee gaɖi va. Azɔ, amewo
ate ŋu agblɔ nusianu, eya mewɔe be ele teƒe o. Gake ne Mawu ɖo kpe
nane dzi la, Nua ƒe dɔwɔwɔ ye ɖo kpe Edzi. Emegbe, fotoɖemɔ la hã
ɖo kpe Edzi. Eye nusianu si míe…si Aƒetɔ wɔ la, woɖo kpe edzi koŋ,
madamadatɔe bena Enye Mawu, to Ŋɔŋlɔawo dzi, to Eƒe zɔɖeɖe, to
numetoto dzi. Gake amewo maɖo toe o.
92 Mikpɔ ɖa le agbadɔ sia me afii. Azɔ, miɖo ŋku dzi, minya esia.
Mímeyɔa amehawo vanɛ o. Teƒe mele mía si míaxɔ wo ɖo o, alekekee
hã. Gake, mikpɔ ɖa. Takpekpea ɖe abe esia tɔgbe, ne míeva ƒo ƒu na
esia la, ele be wòana hehe Falls Cities duwo hafi. Gake woku. Woku
keŋkeŋ. Ŋkuwo le wo si gake womate ŋu akpɔ nu o.

Miagblɔ be, wò, “Nukaŋutie Nɔviŋutsu Branham, womayi ɖe
dɔkita gbɔ woaɖɔ woƒe ŋkuwo ɖo o mahã?” Eya mate ŋu aɖɔ
nukpɔkpɔ ma ƒomevi ɖo o.
93 Yesu gblɔ be, “Ne ɖe Mienyam la, anye ne mianya Nye ŋkeke la.”
Egblɔ be, “Mi Farisitɔ ŋkuagbatɔwo. Miedzea si dziƒowo ƒe nɔnɔme,
gake ɣeyiɣi la ƒe dzesiwo la, miete ŋu dzea si wo o.”
94 Ɖe nua le mia ta toma? Miɖo to. Mikpɔ dzesi siwo me míele
agbe le le afii ɖa. Azɔ, menye nane ko…Nye, ŋutɔ la, ame ko menye,
nyemenye mawunyagblɔla gɔ̃ hã o, be woaƒo nu le eŋu o. Nyemede
suku o, nusi xexeame yɔna be, “mawunyagblɔla.” Eye amedahewo
ko míenye. Mikpɔ xɔ si me míele la ɖa. Mikpɔ gbedoxɔ gãwo ɖa, ŋdi
sia. Gake mikpɔ afisi Mawu le ɖa. Afima nua le.

95 Nenema ke Moab nɔ tsitre ɖe afima le eƒe nyakpɔnyakpɔ kple
atsyɔɖ̃oɖo me, gake Israel ya nɔ agbadɔwo te. Ke afika Mawu nɔ?
Afima si mimlila kɔkɔewo ƒe hatsotso aɖe le le afima, henɔ nusianu
si li nye nugbegblẽ la wɔm. Gake Balaam, woƒe—woƒe bishɔf la, mete
ŋu kpɔ Agakpe ma si woƒo o, Akɔbli da ma o, Dzo Lilikpo ma o. Eƒe
ŋkuwo gbã. Mate ŋu kpɔ Esia o. Egblɔ be, “Ɖeko wonɔ Numa susum
kpɔ.” Gake Enɔ afima.
96 Woayra Mawu, oo, Ele afisia! Mawu le afisia, Hegale nu ɖeka
mawo ke si Wòwɔ la wɔm. Eye Egale…Míetsɔ Ŋɔŋlɔa sɔ kple Ŋɔŋlɔa.
Mawu mefia Eɖokui kpɔ gbeɖe le anyigba dzi abe nu gã aɖe ene o,
ke boŋ Enɔna ame tsɛwo gblɔewo dome. Ke Egale afii ŋdi sia, hegale
nu ɖeka ma ke wɔm. Ŋɔŋlɔa ɖo kpe Edzi. Fotoɖemɔ ɖo kpe Edzi. Azɔ,
ema la, susu si ta, metɔ asi foto ma dzi la, menye esi mele afima tae
o. Menye—menye nuvɔw̃ɔla aɖe ko si woɖe to amenuveve me, sigbe
wò ene. Gake nusi mele agbagba dzem be magblɔ la, nye, Eyae nye
Eƒe Amegbɔnɔnɔ si li kpli mí. Yee nye nu vevitɔ la. Enyo, ne Ewɔm
be menye Elisa si—si va xɔ ŋutilã, ke ne xɔse mele mia si be miaxɔe
se o la, mawɔ nyui aɖeke na mi o.

“Eva Eya Ŋutɔ tɔwo gbɔ, ke Eya Ŋutɔ tɔwo Mexɔe o.”
97 Susu lae nye ma, le du sia me egbe. Nukaŋutie, mate ŋu adze
nyɔnyɔ̃ aɖe gɔme le afii, le xɔtutu gã aɖe me alo nane, ke màkpɔ
amewo sɔgbɔ be woaxɔ edzi se o. Ɖeko womaxɔe se o. Womate ŋui
o. Woƒe ŋkeke nu va yi.
98 Nufiafia sia ke, ŋdi sia, le Afrika la, ɖewohĩ ate ŋu ana ame akpe
ewo, teti, luʋɔ akpe ewo aɖewo na Kristo; afisi ɖewohĩ nuvɔw̃ɔla ɖeka
pɛ ko nanɔ anyi ɖe afisia ŋdi sia, alo nane nenema la, megbedela aɖe.
Wo dome ame akpa gbogbotɔa la wotsa asi wo me gatsa asi wo me,
vaseɖe esi wòvɔ keŋkeŋ. Evɔ.
99 Gake nusi míele agbagba dzem be míagblɔ la, enye be, Ŋɔŋlɔ
nasɔ kple Ŋɔŋlɔa. Azɔ, meka be numetoto la kpe gã o la, ne mesɔ
kple Ŋɔŋlɔa o ko la, alakpa ye.

Urim kple Tumim la, meka alesi gbegbe nyagblɔɖila la ɖɔʋui o,
ne eƒo nu eye kekeli mawo menya si dzo ɖe Urim kple Tumim dzi o
ko la, alakpa ye. Alesi gbegbe drɔẽ la dze be ele teƒe o la, ne menya
si dzo ɖe Urim kple Tumim dzi o ko la, alakpa ye.

Esime nunɔlanyenye ma wu nu la, Mawu da Eƒe Biblia ɖi. Paulo
gblɔ be, “Ne Mawudɔla aɖe tso Dziƒo ava la,” Galatiatɔwo 1:8, “eye
wòagblɔ nyanyuie la bubue wu esi wogblɔ na mi xoxo la, nezu busu.”
100 Mawudɔla tso Dziƒo gblɔ na Yohanes nyaɖeɖefianala la, esi ganye
Mawu la Ŋutɔ bena, “Nye Yesu medɔ Nye dɔla ɖa be wòaɖo kpe dzi,
alo be wòafia nusiawo.” Egblɔ be, “Ne amea ɖe tsɔ nya ɖeka kpe ɖe

Eŋu, alo ɖe Nya ɖeka le Eme la, woaɖe eƒe gome ɖa le Agbe Gbalẽ la
me, na eyama.” Esiae nye Nua, Biblia la.
101 Eyaŋuti, numetoto siawo kple nusiwo míekpɔna wodzɔna le
afisia la, ne womeɖo kpe wo dzi kple Mawu ƒe Nya o la, anye alakpa;
nyemetsɔ le eme na nusi adzɔ o, anye alakpa. Eyata esɔ ɖe Ŋɔŋlɔa
nu, nye Nyateƒe blibo. Oo, dzi dzɔm ŋutɔ be menye Kristo ƒe Ŋutilã
gã la ƒe ŋutinu.
102 Azɔ, mina mídzo azɔ, míele gegem ɖe nusɔsrɔ̃ la me. Azɔ, míewu
nu ɖe afisia si wògblɔ le be, “Eyata esi woƒo xlã mí la…” menye…
Taflatse. Ema la, ɖe metrɔ le ta 12 lia gblɔm. Menɔ exlẽm, gake
nyemesrɔẽ o. Me…
103 Nɔviŋutsu Norman, nɔna nye aƒe me le dzigbe afima, ke enya be
etsɔ ɖeka ko megbɔ va, eye nɔviŋutsu siwo le afima la, nya be, ɖekoe
ma megbɔ va. Game si nɔ asinye be maxlẽ Ŋɔŋlɔawo la koe nye, esi
menɔ anyi le afisia, minuti ʋeea ɖewo esi va yi. Ele teƒe. Nyemesrɔ̃
nu kuɖe Eŋu o, ɖeko melala Gbɔgbɔ Kɔkɔe la be Wòatsɔe ana alesi
ko Wòdie. Enya afisie amesi ke—ke, dze be wòaxɔ Nua le. Eyata ne
meɖo nane daɖi ɖe nye susu me be mava gblɔ la, ekema mesɔ gbe
o. Gake ne meɖe mɔ Eya wɔe la, Akplɔ nua tẽ aɖo ɖoƒe si dze Nɛ.
Mikpɔea? “Migabu nusi miagblɔ la ŋu o, elabena menye miawoe le
nu ƒom o, Mia Fofo si le mia me la ye. Eyae le nu ƒom.”
104 Azɔ, ta mamletɔ, ta si va doŋgɔ la, míese esia, bena, “Aleke gɔ̃
míele sisi gee, ne míele bé na ale xɔxɔ gã sia o mahã; Esi ŋutinya Aƒetɔ
Yesu gblɔ na mí gbã, eye Eyama kple amesiwo ɖo Toe?” Nu mawo ke
si Yesu wɔ, be wòafia bena, nenem nuawo kee le dzɔdzɔm le afisia:
Mawu ƒe Dɔla ɖeka ma, dɔwɔwɔ ɖeka mawo, kpeɖodzi ɖeka ma, nu
ɖesiaɖe ɖeka ma, nu ɖesiaɖe keke va yi, Nyanyui ɖeka ma, esɔ tututu
kpakple Nya la. “Nenye emae Aƒetɔ la fia, eye emegbe Eƒe nusrɔl̃awo
siwo see la ɖo kpe edzi la,” Paulo hã nye ɖeka, “aleke míele sisi gee,
ne míele bé na ale xɔxɔ gã sia o mahã?”
105 Azɔ, Paulo nɔ nya ma gblɔm na eƒe toɖola siwo nye Hebritɔwo.
Azɔ, egbe, ƒe nyalémɔwo menɔ wo si, sigbe alesi wòle mía si le afii o.
Gake agbalẽŋlɔlawo nɔ wo si amesiwo nɔ anyi ɖe afima, henɔa Nua
ŋlɔm pɛpɛpɛ esime Paulo nɔ gbeƒã Ɖemi.

Ke numa tututue Wònye le afisia. Míele Elém kple nyalémɔwo,
eye nyaƒoka siawo yina xexea katã me, mikpɔea, be wòafia bena Enye
Nyateƒe. Míaƒe kɔnyinyi menye dzodzro o, Etu ɖe Yesu Kristo si tsitre
la dzi koŋ, nu ɖeka ma ke. Azɔ mele be míagbe beléle Nɛ o.
106 Azɔ, migado go le hamea me, egbe, agblɔ be, “Enyo, afima yiyi
vivi nunye ɖeƒomevie. Melɔ̃ hadzidziawo, eye amesiwo le hame sue
ma me la lɔã ame.” Migawɔ nenema o.

107 Nɔviŋutsu, na wò dzi nalé dzo, agblɔ be, “Afii la, ele be mawɔ
nane kuɖe esia ŋuti. Ele be mado go yi ɖewo mate ŋu ana amea ɖe
nakpɔ ɖeɖe mahĩ.”
108 Ke migado go yi, anɔ gbɔgblɔm be, “Woayra Mawu, ne mètrɔ
dzime o la, nàtsrɔ.̃” Gbeɖe.

Mite ɖe eŋu kple tufafa. “Midze aye abe da ene, eye midza abe
ahɔñɛ ene.” Mikpɔea, nenemae wòdze be woayiie. Te ɖe ame la ŋuti,
ne ele koklowo nyim la, ƒo nu kuɖe koklowo ŋu, nɛ, hena ɣeyiɣia ɖe.
Mikpɔea? Eye emegbe, hafi nànya la, èdze nuƒoƒo nɛ kuɖe Aƒetɔ ŋu.
Ne enye agbedela la, ƒo nu nɛ kuɖe eƒe agble ŋu.
109 Ne ele ʋuwo dzram la, ƒo nu kuɖe eƒe ʋuawo ŋu, hena ɣeyiɣia
ɖe, “Wò ʋuawo nyakpɔ loo,” kple bubuawo. Mikpɔea?
110 Vaseɖe esi nàlé Gbɔgbɔ la, esime Fofo la agblɔ be, “Azɔ fifie nye
ɣeyiɣi la be nàte ɖe eŋu kuɖe eƒe luʋɔ ŋuti.”
111 Àte ŋu awu nu ɖa be, mikpɔea, “Ema nye ʋu nyakpɔ aɖe ŋutɔ.
Ènya ʋuɖoɖo nyawo, va zu nya gã, egbe. Oo, ale gbegbe wote míaƒe
duwo ƒoƒue; eye míaƒe dukɔame ƒe du gãwo, te ɖe wo nɔewo ŋu.
Xɔl̃ɔw̃o kple vinɔwo ate ŋu asrã wo nɔewo kpɔ. Minyaa, enye nu
dzeani ŋutɔ be ʋuwo nanɔ mía si sigbe esiwo dzram nèle ene.”
112 “Ɛ,̃ amegã. Edzeani vavã. Uh-huh.” Ènya, esi wògale eƒe siga
gbɔm̃, alo nuka ke wònye la. “Ɛ̃ ɖe, emawo, emawo nye ʋu nyuiwo.”
113 “Ɖe èbu eŋu kpɔ alesi tsã-tɔwo asusu ne wokpɔ nane nenema?”
Yi edzi nenema ko, ènyaa.

Le ɣeyiɣia ɖe megbe ko la, agblɔ be, “Ã, ɛ ̃ ɖe, enyee
kakaɖedzitɔe.”
114 “Ènya, nu bubu si wògahea vɛ enye be, ekɔna amewo sigbe ne
míeɖo, sigbe le nyɔnyɔw̃o me. Amewo ate ŋu atso dukɔa ƒe afisiafi
ava, kaba, na nyɔnyɔ.̃” Mikpɔea, èle mɔa ʋum, ɣesiaɣi, ènyae.
115 Ne èkpɔ be Nane xe mɔa la, tɔ ɖe afima, nàɖe zɔ ɖoɖe afisia. Sigbe
alesi dɔkita gblɔ, le Phoenix ɖaa bena, ebe, “Aƒetɔ tsɔ nya nyuiwo yɔ
nye nume, emegbe tɔ̃ num ne meƒo nu sɔgbɔ.” Mikpɔea? Ɛ̃ ɖe. “Tɔ̃
num ne megblɔ esinu su la.”
116 Azɔ, mide dzesii azɔ, míele egɔme dzem le ta 15 lia, alo ta 3 lia
ƒe kpukpui 15 lia dzi, miɖo to nyuie azɔ.

Esime wògblɔ be, Egbegbe ne mie…miese eƒe gbe la, migase
miaƒe dziwo me o, abe alesi wowɔ le dɔmedzoe me ene o.

117 Azɔ milé ŋku ɖe alesi Paulo le nu ƒom le afisia ŋu. Azɔ egblɔ be,
“Egbegbe, le ɣeyiɣi didi aɖe megbe.” Míele gege ge ɖe eme le ɣeyiɣi
ʋeea ɖe me, bena, “Egbegbe, le ɣeyiɣi didi aɖe megbe.” Eva le ta si
kplɔe ɖo me, “Le ɣeyiɣi didi aɖe megbe.”

…egblɔ bena, Egbegbe ne mie…miese eƒe gbe la, migasẽ miaƒe
dziwo me o, abe alesi wowɔ le dɔmedzoe me ene, esime wodo
dziku na Mawu.

118 Azɔ mina míaxlẽ kpukpui si kplɔe ɖo.
Elabena amekawoe see, eye wòve dɔme na wo, mahã:…

Azɔ nukaŋuti wòle nu ƒom le? Nyanyuia.
…alo menye wo katãe amesiwo Mose kplɔ do goe tso Egipte

la o mahã.
Ke amekawo ƒe nue ku dzi Nɛ ƒe blaene sɔŋ mahã? alo menye

amesiwo wɔ nuvɔ,̃ amesiwo ƒe ƒu kotsuiwo tsi gbedzi lae o ɖe?
119 Mina míatɔ ɖe afisia minuti ɖeka. Dɔmedzoe la, “esime wodo
dziku nɛ.” Azɔ nuka Mawu wɔ? Azɔ Paulo le agbagba dzem be yeaƒo
nu. Nusi nye Nua si kplɔ wo tso Egipte? Mose yea? O. Mose nye ŋutilã
dɔwɔnua.
120 Azɔ míekpɔ gɔmeɖoanyi aɖe le afisia. Míedi be míaxɔ ɖɔɖɔɖo
azɔ. Ne míeva ɖo gɔme le teƒe sia, le minuti ʋeea ɖewo me la, mia—
miava kpɔe.
121 Azɔ, Mawu mena Eƒe dukɔ la kpɔ dzudzɔ klenɛ o. Wonɔ Egipte.
Wonɔ tsitrenɔƒe si dze na wo la godo. Wodzo le wo denyigba dzi.
Wonye amedzrowo kple mɔzɔlawo, eye wòle be Mawu nakplɔ wo tso
teƒe si woanɔ, le—le Egipte, va wo denyigba dzi.
122 Nusi nye kpɔɖeŋu aɖe egbe; míetsi mavo. Afii la madidi fũ o. Tso
ŋutsuvi sue asi dami si le kpevi dam dzi, tso nyɔnuvi sue, si le dze
fem kple aŋẽvidzĩ dzi la; hafi nànya ko la, wò taɖa fu, eye nèle ayi
keŋ. Nane mele edzi yim nyuie o. Esia menye aƒe la o. Míele teƒe si
menyo o. Eyatae míegblɔna be míenye mɔzɔlawo kple amedzrowo
ɖo. Nanee dzɔ.
123 Aƒenɔvi aɖe gblɔ nam ŋdi sia le xɔa me, kuɖe alesi amewo nɔ
ekom, ɣeaɖeyi la ŋuti. Megblɔ nɛ be, “Gake, nɔvinyɔnu, lɔlɔã, mètso
amemawo dome o.” Míenye amesiwo to vovo.
124 Vinye nyɔnuvi sue la gblɔ bena, “Papa, nyɔnuviwo ale kple ale
wowɔ nu ale kple ale si wowɔ la.”
125 Megblɔ be, “Gake, kpɔ ɖa, lɔlɔã,” woawo la Elvis Presley ƒe
halélewo le wo si, Megblɔ be, “Nyemedi be nenem nuwo nanɔ
aƒenye me o.”
126 Egblɔ bena, “Gake, papa, wonye nyɔnuvi nyuiwo.”
127 Megblɔ be, “Woate ŋu anyee. Nyemeɖo nyaa ɖeke agblɔ kuɖe
ema ŋu o. Gake nu ɖeka enye be, míawo míeto vo. Míeto vo. Menye

esi míedi be míato vo ta o, gake Gbɔgbɔ si le mía me lae wɔ mí
nenema. Xexe bubu me tɔwo mienye.”
128 Esime meyi ɖe Afrika la, nyemete ŋu trɔ ɖe woƒe—woƒe—woƒe
agbenɔnɔ ŋu o. Womedoa awu o. Wole amama. Woatsɔ nusi nyunyɔ,̃
si me ŋɔṽiwo le, eye woaɖui alekee hã, meɖe fua ɖeke na wo o.
Mikpɔea?
129 Ke Esia to vovo. Minyaa, gbeɖeka, mí katã míenɔ nenema, gake
ŋkumekɔkɔ trɔ mí hewɔ mí míeto vovo.

Ke dzimetɔtrɔ va dzii ɖedzi zi gbɔ zi milion. Míegale xexeame
ƒe nu ƒãƒãwo dim ake o. Kristo wɔ mí míezu Kristotɔwo, sigbe alesi
ŋkumekɔkɔ wɔ mí be míekɔ ene. Ke mide dzesii, menye ema ɖeɖeko
o, ke boŋ míele eme ʋum hã be míenye mɔzɔlawo kple amedzrowo.
Míetso xexe sia me o. Ekema, miegadi be miawɔ naneke kple xexeame
o. Eye nenem nuwo nu va yi.
130 Azɔ, Israel nɔ Egipte afima. Womenye Egiptetɔwo o. Egiptetɔwo
la, enye ŋukpe na Egiptetɔ be wòaka asi alẽ ŋu. Ke Israel nye
alẽkplɔlawo. Ke aleke nua awɔ dɔ ɖe Mose dzi, le vlodoame katã
megbe be enye Egiptetɔ, nyikplɔlawo.

Ɖe miede dzesi nusi Farao gblɔ na Yosef, kple etɔeawoa? “Enye
ŋukpe.” Ebe, “Wò dukɔ nye alẽkplɔlawo.” Eye gɔ̃ hã Egiptetɔ mate
ŋu aka asi alẽkplɔla ŋu o. Enye dukɔ aɖe si to vovo.
131 Ke nenema wòle na Kristotɔ, egbe, ne wogbugbɔe gadzi. Menye…
Enye ŋunyɔ̃ nɛ be wòabɔ ha le afisi amewo le aha nom le hele nya
gbegblẽwo gblɔm, eye nyɔnuwo le amama. Ke ɖesiaɖe…Nua, nua—
nua nye ŋunyɔ.̃ Oo, woayra Aƒetɔ la! Míenye mɔzɔlawo le afisia.
Míenye amedzrowo le afisia. Gbɔgbɔ la kpɔ liɖɔɖɔ, eye míele mɔ
kpɔm na Du aɖe afisi nyɔnuwo medoa atakpuiwo le o. Míele mɔ
kpɔm na Du aɖe afisi biyadzraƒe mele o. Míele mɔ kpɔm na Du aɖe
afisi dzɔdzɔenyenye le. Eyata, míenye mɔzɔlawo.
132 Ale, Mawu ɖi va le Dzo babla gãa ɖe me, abe Dzokɔ ene, eɖiɖi ɖe
ŋuve aɖe me hede asi Eɖokui ɖeɖe fia Mose, gbã. Mose gblɔ be…

Minya alesi míekpɔe le nusɔsrɔ̃ me nyitsɔ zã me, alesie esime
Yesu nɔ anyigba dzi afisia la, Wògblɔ be, “Enyo, hafi Mose nadzɔ la,
MENYE.” Eyae nye Yesu si nɔ ŋuve bibi la me, le Dzo Lilikpo me.
Enye Yesu, egbe, ɖeka ma ke.

Eye Wòɖe Eɖokui fia le Dzo Lilikpo me, ke Mose wɔ numetoto.
Eyi ɖe Egipte. Eɖe gbeƒã Nyanyui la, du nyui la, eye dzesi kple
nukunuwo dze eyome. Mise emea? Nu ɖeka ma ke egbe.

133 Menye ema ɖeɖeko o, ke boŋ esi Hebriviwo do go la, wozɔ le
Kekeli me, Dzo Lilikpo ma ke nɔ wo kplɔm. Eye Biblia gblɔ bena,
“Migate Mawu kpɔ o.”
134 Milé ŋku ɖe esia ŋu. Mina maxlẽe.

Esime wògblɔ be, Egbegbe ne mie…miese eƒe gbe la, migasẽ
miaƒe dzime, (Eƒe Gbe le nu ƒom na miaƒe dzi.) abe alesi wònɔ
le dɔmedzoe me ene o. (Esime wodo dziku Nɛ.)
Miɖo to.
Elabena amea ɖewo, esi wosee la, eve dɔme na wo:…

135 Ame nenie nya be Israelviwo do dziku na Mawu kpakple woƒe
dzimaxɔse? Woli liʋiliʋi, wo, katã. Mawu zɔ yi afima. Eye esi woxɔ
nuwo katã…Nu gbãtɔ la, woge ɖe xaxa me.

Dzo Lilikpo la nye esi nɔ wo tame. Nyemenya ne wo katã wokpɔ
Esia, alo womekpɔe o. Teti la, Mose ya Kpɔe. Eye Wònɔ wo tame, eye
wonɔ Ekpɔm. Eye esi wova ɖo la…Míagblɔ be ɖe womekpɔ Esia o,
nyemenya ne wokpɔe alo womekpɔe o. Enɔ yiyim le wo ŋgɔ. Biblia
gblɔ be Enɔ afima.
136 Egblɔ be, “Ɣletivi la dze nunyalawo ŋgɔ.” Amea ɖeke Mekpɔe o
ke boŋ nunyalawo. Eyi to dzinumekpɔƒe ɖesiaɖe ƒe tame. Ɣletiviwoe
wotsɔ kpɔa game. Amea ɖeke Mekpɔe o Ke boŋ nunyalawo. Woawo
tɔ wònye be Woakpɔe, eye nunyalawoe wodɔ Ɣletivi la ɖa na.
137 Ke Mose wodɔ Dzo Lilikpo ɖa na, eye wodɔ Mose ɖo ɖa ɖe
Israelviwo. Ke ele be woawo woakplɔ Mose ɖo. Woate ŋu akpɔ Mose,
eye Mose akpɔ Kekeli la.

Woawoe ma dzo yina. Eye wonɔ dzodzom. Ke esi wodo go la,
wova ɖo Ƒu Dzĩ la nu. Ke, oo, wo—wokpɔ dzesi kple nukunu kple
nusiwo katã va dzɔ la esime wogale le—le Egipte nyigba dzi, gake
esime wodo go ɖo afima le mɔzɔzɔa me la, ɖekoe ma wotrɔ dzime
eye wokplɔ wo do goe. Emegbe, hafi nànya la, woɖo xaxa me.
138 Mawu lɔña be yeakplɔ ame de xaxa me. Elɔña be yeada xaxa ɖe
ame dzi ne yeakpɔ nusi nàwɔ kuɖe eŋu. Ale ɖeko Wòtɔ te Ƒu Dzĩ la,
eye hafi nànya la, ena wozɔ tẽ do go ɖo teƒe sia, emegbe edɔ Farao ɖe
wo yome. Mikpɔ alesi Mawu dina be yeawɔea? Elɔña be yeaɖe Yeƒe
ŋusẽ kple lɔlɔ̃ afia. Eyae nye Mawu, eye Elɔña ko be yeafia wò Amesi
Yenye la. Amen.

Ke fuɖeɖe si le eme la enye be, amewo gblɔna, egbe be, “Oo,
ŋkeke mawo nu va yi.” Gbeɖe. Aleke Mawu ate ŋu aɖe Eɖokui fia,
ne miesusu numa tɔgbe? Ke boŋ Mawu lɔña be yeaɖe Yeɖokui ɖe go.

139 Le afii la Israel viwoe si gbɔna, le zɔzɔm le Kekeli me. Mose, le
yiyim le wo ŋgɔ. Woawoe keŋ. “Mídzo. Mɔ lae nye si. Mawu le yɔyɔ
wɔm. Míele go do ge. Míele ŋugbedodo nyigba dzi yi ge.”

“Oo, aleluya!” Wo katã enye si, le ɣli dom, le kpo tim, hele ɣeyiɣi
nyuiwo ŋudɔ wɔm, minyae. Ke hafi nànya la, wotrɔ kpɔ megbe hegblɔ
be, “Oo, ʋuʋudedi ka gbegbee nye ma?”
140 Wo dometɔ ɖeka lia ɖe togbe la dzi, gblɔ be, “Oo, oo! Mídɔ̃ loo,
mídɔ̃ loo! Farao kple eƒe aʋakɔ ye.”
141 Mawu gblɔ be, “Nukata miele vɔvɔm̃ ale gbegbe? Ɖe miexɔ nusi
mewɔ le afima dzi se oa? Nukata miele nu xam ale gbegbe? Nukaŋuti
miele dziku dom Nam?”
142 Esi woɖo afima la, Mose yi ɖaxɔ nya ɖe wo nu le Mawu gbɔ. Ɖeko
Mawu ʋu mɔ ɖe Ƒu Dzĩ la me eye wozɔ tsoe; hegatui ɖe futɔ la dzi.
Nenemae Mawu wɔa nue. Migavɔ̃ o. Migatsi dzimaɖi o. Dzi naga ɖe
le mia ƒo o. Miava do dziku na Mawu.
143 Emegbe ɖe nuka Wòwɔ? Ewɔ sigbe, “Enyo, dodokpɔ gã aɖe le
mía dzi; woayra Mawu, míeɖu edzi. Ɖeke magava na mí ake o. Míele
míaƒe mɔ dzi ɖota ŋugbedodo nyigba dzi.” Ke Ekplɔ wo tẽ ɖota
gbedzi, afisi tsi aɖeke mele o. Ɖe miate ŋu asusui kpɔa? Mawu, kplɔ
Eƒe—Eƒe amekɔkɔe, siwo ŋu wòkɔ, yi ɖe adoboli sia me tẽ; emegbe
eɖe wo le adoboli ma me, hegakplɔ wo tẽ va afisia si tsi mele o. Le
esime Wòate ŋu akplɔ wo to mɔa ɖe afisi tsi le hafi. Nukaŋutie, Ate
ŋu awɔ tɔsisi aɖe ɖe mɔa katã dzi, nenye be Elɔ̃ la. Ate ŋu aŋɔ̃ to
ɖesiaɖe ɖe dzidzɔ me, wòanɔ tsi tum ɖoɖa ɖe yame de afɔ blaatɔ,̃
ne Edi nenema. Kakaɖedzitɔe, Ate ŋui. Gake ne Ewɔ nenema la, anye
nusi anɔ bɔbɔe akpa. Oo, melɔ̃ esia! Woayra Aƒetɔ la ƒe Ŋkɔ.
144 “Nukaŋuti Mawu na nusia dzɔ, Nɔviŋutsu Branham? Nukaŋuti
Mawu na be…?”

Mawu ye le numa wɔm. Ɖe asi le Eŋu kpoo. Wò ya zɔ yi ŋgɔ. Ema
ka Mawu. “Aƒetɔ la ɖɔna amedzɔdzɔewo ƒe afɔtoƒe.” Ɛ,̃ amegã. Nuka
pɛ wòwɔ?
145 “Nye ga katã bu, Nɔviŋutsu Branham.” Enyo, woayra Mawu,
alekekee hã.
146 “Oo, mewɔ ale, eye nusia dzɔ, ahomya ƒo nye aƒe dzoe.”
147 Woayra Mawu, alekekee hã. “Aƒetɔ lae na, Aƒetɔ la gaxɔe, woayra
Aƒetɔ la ƒe Ŋkɔ.” Wò ya zɔ yi ŋgɔ ko. Wo katã li na Mawu ƒe ŋutikɔkɔe.
Mawu nya nusi wɔm Wòle.

Ɖewo to tsi me, ɖewo to ʋu me,
Ɖewo to fuwo fu me, ke wo katã to Ʋua me.

148 Nenemae Wòkplɔa woe. Esɔ gbe. Oo, míatɔwo! Ewɔ nam ko be
matɔ sẽ ado ɣli. Nenemae Wòkplɔa Evia lɔlɔãwo. Oo, ɖe miate ŋu
asea…? Azɔ, menye susuŋutinunyala menye o, gake ɖe miate ŋu ase
Gbɔgbɔ vivi ma ŋkɔ si le agba sam le xɔa mea? Aleke ne ɖe míaƒe
ŋkuwo aʋu fifia, eye miakpɔ nusi tsi tre ɖe gliawo ŋu, le agbaka
siawo me heyi-gagbɔ laa?
149 Elisa tsitsi la, gbeɖeka ŋdi, esime ŋutsuvi ma ƒe ŋkuwo gbã alesi
ko woate ŋui la, egblɔ be, “Kpɔ Siriatɔwo ɖa le afima.”

Eɖo ŋu be, “Amesiwo le mía dzi sɔgbɔ wu.”
Egblɔ be, “Nyemele amea ɖeke kpɔm o.”
Ebe, “Aƒetɔ, ʋu ŋutsuvi la ƒe ŋkuwo.”

150 Eɖe ŋku kpɔ nyagblɔɖila tsitsi ma, le eŋu godoo la, toawo
katã dzi nye Dzo, kple Dzo-sɔwo, kple Dzo tasiaɖamwo. Exɔ
nyaƒoɖeamenu azɔ.
151 Egblɔ be, “Ɖeko míayi atsɔ ŋkuagba aƒo wo.” Ŋku le wo si pɛpɛpɛ
alesi ko wònɔ wo si tsã, gake woƒe ŋkuwo gbã ɖe eya ŋu. Egblɔ be,
“Mi katã miele Eliya dima?”

Wo be, “Ɛ.̃”
152 Ebe, “Miva, mafia mi afisi wòle.” Ke eya ŋutɔe, nɔ wo kplɔm.
Womenyae o.
153 Nenema ko wògale egbe. Kristo le afisia. Gbɔgbɔ Kɔkɔe la le
afisia, hegale nu mawo ke si Wòwɔna kokoko la wɔm, eye xexeame
ƒe ŋku gbã ɖe Eŋu. Womenya Esia o. “Oo, nye—nyemeka ɖe Numa
dzi o. Nye kplɔla…” Oo, xɔdrɔ̃ dahe! Mikpɔ nusi gblɔm melea? Woƒe
ŋkuwo gbã ɖe Eŋu. Womenya Esia o. Mawu ye le ekplɔm.
154 Azɔ, woto Nuvɔ̃ Gbedzi, va ɖo afima, tsi aɖeke menɔ afima o.
Ɖeko Mawu na wo katã wo. Oo, woke ɖe tsiʋe aɖe ŋu, eye wogblɔ
bena, “Nua esi.” Ke womate ŋu aɖɔe se kpɔ gɔ̃ hã o. Oo, edziŋɔ̃ ŋutɔ.
Míatɔwo, edzɔ—edzɔvɔ̃ wu esi dzokpe nanɔ eme alafa ɖe alafa dzi.
Mikpɔea, ɖeko wòle abe koklozi ƒãƒã ene, minyae. “Oo, míatɔwo!
Edziŋɔ̃ ŋutɔ.” Enye aɖivɔ.̃ Azɔ, woyɔe be Nuvɔ̃ Gbedzi. Le afima
detiwo li fũ, eye tɔʋu aɖe hã to afisi detiwo mie ɖo. Ale Mose gblɔ
be, “Miga…”
155 Mawu gblɔ be, “Nukaŋuti wowɔe? Nukaŋuti wowɔe? Nukata
wodo dziku Nama? Enyo, ne Mate ŋu awɔ ema tsã va yi la, ɖe
Nyemate ŋu awɔ nane kuɖe nɔnɔme sia hã ŋu oa?”
156 Ne Eɖe wò le dzoɖuame ƒe dɔléle ɖeka me la, ɖe Mate ŋu aɖe wò
le bubu me oa? Eɖe wò le xaxa ɖeka me la, ɖe Mate ŋu aɖe wò le
bubu me oa? Woayra Mawu! Ne Eɖe wò le nuvɔ̃ me la, Ate ŋu afɔm

tso yɔdo me. Enye Mawu. Nuka pɛ wòwɔ? Zɔ yi ŋgɔ ko, na wò ŋku
nanɔ Eyama dzi.
157 Egblɔ be, “Ne mexe Ƒu Dzĩ la ɖe megbe wò, henyrɔ̃ Egiptetɔwo
la, ɖe Nyemate ŋu awɔ nane kuɖe tsi sia ŋu oa? Nukata miele dziku
dom Nam ɖo? Oo, miaƒe dzimaxɔsee! Miedo dziku Nam, le miaƒe
dzimaxɔse ta.”
158 Azɔ wozã nyagbe sia le afisia be, “Nuvɔ,̃” do dziku. Wɔe be…
Nusi ta wowɔe la enye be, womexɔe se o. Menye ɖe woyi ɖe afima
ɖale kpeviwo dam, azɔ kura o, kple nuwo nenema o. Menye ɖe woyi
kple ame bubu srɔ̃ o, heyi ɖada alakpa o. Menye numa wɔm wonɔ o.
Gake, ema menye nuvɔ̃ o, be woatsɔ dze egɔme.
159 Anɔ ahasigbe menye nuvɔ̃ o. Ayɔ siga, aɖu atama, ano aha, ada
gaɖi, aƒo fi de ame, ata nu, kple bubuawo la, emawo menye nuvɔ̃
o. Ema nye dzimaxɔse ƒe kutsetsewo. Èwɔna numa elabena ènye
dzimaxɔsetɔ. Ne ènye xɔsetɔ la, màwɔe o. Susu ma tae Yesu gblɔ
be, “Amesi le Nye Nyawo sem eye wòle Amesi Dɔm ɖa la dzi xɔm
le sesem la, Agbe mavɔ le esi.” Menye wòagblɔ be yexɔ se o, ke boŋ
exɔe se vavã! Eyae nye nua. Ema ɖe miaƒe kpeɖodzi gbãtɔ la katã ɖa.
Mikpɔea? Azɔ, ye koe ma.

Menye, “Amesi le Nye Nyawo sem hedo ɣli o.” Menye, “Amesi
le Nye Nyawo sem heƒo nu kple aɖeyeye o.” Menye, “Amesi le Nye
Nyawo sem eye ʋu do ɖe eƒe asi me alo eƒe ŋku me o,” alo nu bubu
ɖesiaɖe o. Menye nua ye ma o.

“Amesi le Nye Nyawo sem eye wòle Amesi dɔm ɖa la dzi xɔm le
sesem la, Agbe Mavɔ le esi, eye mava Ʋɔnudɔdrɔ̃ me akpɔ o, ke boŋ
eto ku me yi Agbe me.”
160 Nukae nye nuvɔ?̃ Dzimaxɔse. Nu suea ɖe ate ŋu atsi tre, ke esime
wòle be nàyi ɖe Ŋɔŋlɔa me tẽ akpɔ be ɖe Wònye nyateƒe alo menyee
o hã la, “Oo,” nàgblɔ be, “Menye…Kpao! Mikpɔea, ɖeko èzɔ yi ŋgɔ,
le afima. Mayi dzi anye Presbiteriantɔ alesi mele ko, mikpɔea.” Heyi,
ŋkuagbatɔ, èdo dɔmedzoe na Mawu.
161 Ne Mawu wɔ nane la, Ekpɔ mɔ be dukɔ la nalé Esia. Gake, le esia
teƒe la, “Minyaa, enyo, nyemenya nu tso Ema ŋu o.” Mikpɔea? Ekpɔ
mɔ be dukɔ la nakpɔ Esia. Ne ele vevie na wò ŋutɔ la, bɔbɔ nɔ anyi
kple Ŋɔŋlɔ la. To Eme nàdzro Eme, ayi agagbɔ, eye nàkpɔ be ɖe Nua
va me kpɔa, ɖe wogblɔ Esia daɖi be ava va me, kple bubuawo mahã.
Ekema nàkpɔ Nua. Amen.
162 Azɔ mide dzesii.

Esime wònye…Egbe ne mie…miese eƒe gbe la, migasẽ miaƒe
dzime o, abe alesi wowɔ le dɔmedzoe me ene o, esime Mawu
do dɔmedzoe ɖe wo ŋu, mikpɔea.

Elabena amea ɖewo, esime wosee, wose wogblɔ Mose ƒe
nyanyui la, eve dɔme na wo: alo menye amesiwo katã Mose
kplɔ do go tso Egipte lae o mahã.

163 Ame nenie nya ame alesinu kpɔ ɖeɖe le hatsotso gbãtɔ ma si do
go la dome? Ame neni wonye? [Amea ɖe agblɔ be, “Eve.”—Tala.]
Eve, esɔ gbe. Ame nenie nya woƒe ŋkɔwo? [“Kaleb kple Yosua.”]
Esɔ gbe. Kaleb kple Yosua, ame eve pɛ, le ame milion eve kple
edzivɔwo dome.
164 Miɖo to esia. “Gake eya…” Kpukpui 17 lia azɔ.

Ke amekawo ƒe nue ku dzi nɛ ƒe blaene sɔŋ, le dzimaxɔse ta.
Alo menye amesiwo wɔ nuvɔ̃ ye oa, siwo mexɔ se o mahã…?

165 Mitsɔ nyadigbalẽ ne miakpɔ nuvɔ̃ ƒe gɔmeɖeɖe. Mitsɔ Biblia ƒe
nyadigbalẽ. Enye dzimaxɔse. Dzimaxɔse nye “nuvɔ.̃” “Amesi mexɔ se
o la wobu fɔe xoxo,” Yohanes Kɔkɔe 4, mikpɔea, “wobu fɔe xoxo.”

…amesiwo ƒe ƒukotsuiwo tsi gbedzi la ye o ɖe?
Ke amekawoe wòka atam na bena ne woahade yeƒe dzudzɔ

la me fĩ,…
166 Wò dzimaxɔse! Oo, aleke nyemele nye ta la gbɔ ɖo ge gbeɖe o.
Gake, mikpɔ ɖa, eyae nye kuxi si le dukɔ sia ŋu, egbe. Dzesi kple
nukunuwo to dukɔ sia me va yi. Nuka wowɔ? Atraɖii la wogbe Esia.
Eye Wògblɔ bena, “Meka atam bena nyemana woade Anyigba si dzi
yim wole la o.”
167 Nukae nye hame gã siawo ƒe kuxi egbe? Woƒe dzimaxɔse lae
do dziku na Mawu. Aleluya! Ate ŋu tso kpe siawo me afɔ viwo
ɖe tsitre na Abraham. Edze agbagba be yeatsɔ Nyanyui la ana wo,
eye wosẽ le woƒe dziwo me. Wowɔ hatsotsoewo na wo ɖokui, eye
wowɔ kɔmahatsɔŋkɔ suewo, “Ke míawo míexɔ esia dzi se, eye naneke
megakpe ɖe eŋu o,” eye Mawu mete ŋu ge ɖe eme o. Afika wole egbe?
Wotsi akpa ɖeka.
168 Mawu ƒe hatsotso sue wɔnuteƒe la le zɔ ɖem yina tẽ, kple dzesiwo
kple nukunuwo. Eye wòle wo dom kpɔ. “Vi ɖesiaɖe si va Mawu gbɔ
la ele be woadoe kpɔ gbã akpɔ,” ɖevi si xɔ hehe.
169 Nu sue gbãtɔ si dzɔ la, “Oo, enyo, ɖewomahĩ naneke mele Eme o,
alekekee hã.” Ènye vi dzidehlɔm̃e, ke menye Mawu ƒe vi o.
170 Elabena Mawu ƒe vi la Abraham ƒe Nuku wònye, amesi yɔ nusiwo
meli o la, abe ɖe woli ene, “Mawu gblɔ nenema,” eye ɖeko wòyi dzi
nɔ zɔ ɖem. Amen. Meka nusi nane gblɔ o, alo nu ɖesiaɖe si to vo o la,
woyia dzi anɔ zɔ ɖem, alekee hã. “Mawu gblɔ nenema.”

171 Ƒe blaeve vɔ atɔ̃ sɔŋ wòlala na vidzĩ ma, meka alesi nuwo tsi
tre ɖe eŋu o. Ke emã eɖokui ɖa tso dzimaxɔsetɔwo gbɔ, amen, ale be
wòate ŋu axɔe se. Oo, míatɔwo! Mekpɔ ɖokuinye subɔlae.

Mibu eŋu kpɔ. Ele be miaklã ɖa le xexeame ƒe nuɖoanyi gbɔ, “Ah,
nukunu ƒe ŋkeke mawo nu va yi. Naneke meli Nenema tɔgbe o. Numa
nye wɔtsomiwɔwɔ.” Mã ɖokuiwò ɖa tso egbɔ.
172 Biblia gblɔ be, “Mido go le wo dome, eye miamã ɖa, Aƒetɔ la ye
gblɔe, eye maxɔ mi.” Ale gbegbe wòdzeanie! “Maxɔ mi,” ne mieklã
mia ɖokuiwo ɖa vɔ la. “Mianye viwo Nam, manye miaƒe Mawu.”
Miklã mia ɖokuiwo ɖa, migatsɔ kɔkuti ɖeka kple dzimaxɔsetɔwo o.
Esɔ gbe.
173 Ɖekakpui si yina srɔ̃ ɖe ge, aɖe ɖetugbui aɖe si mexɔ se o; alo
ɖetugbui aɖe si le ŋutsuvi aɖe si mexɔ se o la ɖem. Gàwɔ nenema o.
Nyemefɔ le eme alesi gbegbe wònyo o, eye—eye, alo alesi gbegbe
ɖetugbuia nyo, eye ŋku gã nogowo le esi o; woabu ɖa le ŋkeke
siawo dometɔ ɖeka dzi. Gake, nɔviŋutsu, wò luʋɔ ya le agbe nɔ ge
tegbetegbe. Kpɔ nyuie le nusi wɔm nèle la ŋuti. Ne ɖetugbuia menye
xɔsetɔ vavã o la, alo ɖekakpuia nye xɔsetɔ vavã la, mègatsɔ kɔkuti
ɖeka kpli nenema o. Nɔ adzɔge le ema ƒomeviwo ŋu. Ahe kuxi vɛ na
wò le mɔ la dzi.
174 Azɔ miɖo to, kpukpui 17 lia.

Ke…amekawoe…ƒe nu ku dzi nɛ ƒe blaene sɔŋ mahã?
womenye amesiwo wɔ nuvɔ,̃ amesiwo ƒe ƒu kotsuiwo tsi gbedzi
lae o ɖe?
…amekawo wòka ataŋ na be ne woahade yeƒe dzudzɔ la me

fĩ,…
175 Wodze mɔ dzi, gake, wokpɔ nukunuwo, gake womede
ŋugbedodo nyigba la dzi gbeɖe o. Ame ʋeea ɖewo ko, ame eve pɛ,
koe yi ɖe ŋugbedodo nyigba la dzi.
176 Azɔ nuka wɔm Paulo le? Ele nu ƒom na Kristotɔwo azɔ, “Migana
be Nyanyui ɖeka sia, si ƒe gbeƒã woɖe tsã la, le dzesi kple nukunuwo
me, eye Dzo Lilikpo dze wo yome; ne nenem nuwo agava eme ake la,
migage le mɔ la dzi, to dzimaxɔse me, ne miayi anɔ ɖi kem o, elabena
woƒe ƒukotsuiwo tsi gbedzi.”
177 Azɔ míegbɔna ɖe egbɔ, kaba azɔ. Milé ŋku ɖe eŋu nyuie.

…ke amekawoe metsi agbe o?
Eye míekpɔ bena womete ŋu yi ɖe eme o le dzimaxɔse ŋuti.

Eyɔe zi gbãtɔ be nuvɔ,̃ eye zi evelia la eyɔe be dzimaxɔse.
Dzimaxɔse enye “nuvɔ.̃” “Womete ŋu yi ɖe eme o, le dzimaxɔse ŋuti.”



104 HEBRITƆWO ƑE AGBALẼ

178 Wokpɔ nyagblɔɖila ma, Mose. Wokpɔ nusi wòwɔ la, wokpɔ nusi
wògblɔ la. Enye Nyateƒe, ɣesiaɣi, si ɖe zɔ nyuie, Nyateƒe la. Dzo
Lilikpo sia adze le wo ŋkume. Wokpɔ Esia. Wokpɔe.
179 Paulo, nɔ agbagba dzem be yeahee vɛ, emegbe, ahee va afisia,
numetoto ma si wòwɔ la. Mikpɔea? Enɔ agbagba dzem be yeabɔ
numetoto la, etsɔe wɔ kpɔɖeŋu kple Nubabla Xoxoa. Egblɔ be, “Azɔ
míege ɖe nu yeye me, hena dɔwɔɣi yeye sia, to Yesu Kristo dzi.
Gbaɖegbe la, Aƒetɔ la ɖe eɖokui fia to nyagblɔɖilawo dzi, gake azɔ
Eto Ye ŋutɔ Via Yesu dzi.” Mikpɔea? Eye wòto dzi tsɔ eƒe numetotowo
nɔ kpɔɖeŋu wɔmee hetsɔ nusi nɔ dzɔdzɔm la fia wo, alesi dzesi kple
nukunuwo, kple nusianu, kple nusiwo woŋlɔ ɖi la le.
180 Azɔ egblɔ bena, “Womeyi ɖe eme o, le woƒe dzimaxɔse ta.”
Womexɔe se o.
181 “Gake azɔ, míawo, míeɖe zɔ ge ɖe dɔwɔɣi bubu me, eyata
migasẽ miaƒe dzime o. Migawɔ abe alesi wowɔ, le dɔmedzoe ŋkekewo
me, esime wodo dziku na Mawu o.” Aleke wowɔe? Menye to agbe
makɔmakɔ nɔnɔ me o. Mina maɖe eme na mi tsitotsito.
182 Miagblɔ be, “Nɔviŋutsu Branham, medea sɔleme.” Ema sɔ gbe.
“Nyemeda alakpa kpɔ le nye agbe me o.” Enyo ŋutɔ. “Nyemefifi kpɔ
o. Nyemewɔ esia, ema, alo ekeme kpɔ o.” Esiawo katã nyo ŋutɔ. Eya
katã nyo. Gake, ema kokoko la menye nuvɔ̃ o.
183 Nuvɔ̃ enye ne Mawu ɖe Eɖokui fia eye wò ègbe Edzi xɔxɔ se,
mèlɔ̃ be yeaɖo Toe o.
184 “Oo,” nàgblɔ be, “nye hame mefia Numa o.” Zi alesi Biblia fia
Esia, eye Mawu ɖo kpe Edzi la, eyae nye nua.

Azɔ milé ŋku ɖe eŋu sẽ. Azɔ míele edzi tɔ ge kple nane si goglo,
ŋutɔŋutɔ. Azɔ, mitsɔ miaƒe dzitsinya de miaƒe dziwui ƒe akplo me
vaseɖe esi miado go.
185 Azɔ milé ŋku ɖe eŋu nyuie.

Eyaŋuti minɛ míavɔ,̃ esi, ŋugbedodo la gali ma mí be míage
ɖe eƒe…
Eƒe, etɔ, ŋkɔteƒenɔnya azɔ. Nuka?
…bene woagakpɔ mia dome amea ɖeke be etsi eŋuti o.

186 Azɔ, Paulo le agbagba dzem be yeagblɔe na wo, le ta si va yi me,
kuɖe nenem nusiawo katã ŋuti. Ke azɔ ele agbagba dzem be yeagblɔ
nusi Wònye la na wo.

Oo, ɖe ɣeyiɣi le mía sia? Me…Ɖewohĩ anyo wu be míalala
vaseɖe etsɔ fiẽ. Zã le dodom, eye gbedodoɖa subɔsubɔ hã li míawɔ.
Ɖewohĩ anyo wu be míatɔ ɖe afisia fiẽ sia, elabena nusia yɔ fũ kple

nunyiamewo vavã, gbɔgbɔme nunyiamewo. Nu geɖe le ŋunye mawɔ,
eye mexaxa ɣetrɔ sia. “Mina mía…”

Eyata minɛ míavɔ,̃ esi, ŋugbedodo aɖe…
187 Azɔ, ɖe ŋugbedodo nyigba ƒe ŋugbedodo nɔ wo si, le Egiptea? Ke,
esime, Mawu ɖi va, be yeawɔ ŋugbedodo sia nu vavãe la. Nukaŋutie,
Mawu gblɔ na Abraham, ƒe alafa geɖewo doŋgɔ, bena Yele ewɔ ge.
Ele Ŋɔŋlɔa me.
188 Yosef gblɔ be, “Migaɖi nye ƒuwo le afisa o vaseɖe esime miayi
ɖe ŋugbedodo nyigba ma dzi eye miaɖim ɖe fofonye mamleawo
gbɔ.” Elabena, enya bena tsitretsitsi le vava ge, esime Yesu afɔ tso
amekukuwo dome, elabena enya nusi Hiob gblɔna. Mikpɔea?
189 Nyagblɔɖila mawo dometɔ ɖesiaɖe nya nusi nyagblɔɖila bubu
gblɔ, ke enya bena woƒe Gbɔgbɔ nye ɖeka. Eye wonɔ mɔ kpɔm nɛ.
Oo, nɔviŋutsu! Oo, ele be esia naʋuʋu mí le xexeame ƒe nɔnɔme me.
Woƒe ŋkuwo le, menye nusi amewo nɔ gbɔgblɔm ŋu o, ke boŋ nusi
nyagblɔɖila mawo gblɔ ŋu. Wo dometɔ ɖesiaɖe nɔ mɔ kpɔm.
190 Abraham gblɔ be, “Miɖim ɖe afisia tututu afisi woɖi Hiob ɖo.”
Ebena, “Sara, maƒle anyigba aɖe. Woaɖi mí ɖe afima tututu.”
191 Isak nye nyagblɔɖila, le fofoa megbe. Egblɔ be, “Miɖo to.
Migaɖim afi bubua ɖeke o, menye ɖe afisia le Egipte o, ke boŋ mikɔm
gbugbɔ yi ŋugbedodo nyigba la dzi. Miaɖim ɖe afisia tututu.”
192 Yakob ku le ŋugbedodo nyigba la godo, gake egblɔ na via, eya si
nye nyagblɔɖila la, gblɔ be, “Minyaa, gbeɖeka zãme la Mawudɔla la
tɔ asi nye axada me. Tso ɣemaɣi dzi la menɔ bu tɔm. Miva, mitsɔ
miaƒe asi ɖo…” Oo, amenuveve! “Menye nyagblɔɖila ƒe vi, metsi
fifia eye nye ŋkuwo gba. Gake tsɔ wò asi kɔkɔe la, esi wò ŋutɔ̃ enye
nyagblɔɖila aɖe la, tsɔe ɖo teƒe si Mawudɔla la tsɔ Eƒe asi ɖo la, eye
nàta nu nam to Mawu Dziƒoʋĩtɔ dzi bena màɖim ɖe afisia o.”
193 Yayra na…Ɖe míekpɔ Nya la ƒe gbɔgbɔme ɖeɖefia la? Nukaŋutie,
afã le wo dome, kloe la alafa ɖekawo ƒe blaasieke menya nusi ŋu
wònɔ nu ƒom le o. Gake eya nya nusi ŋu wòle nu ƒom le. “Tsɔ wò
nyagblɔɖila ƒe asiwo ɖo teƒe sia afisi Mawudɔla la da Eƒe asi ɖo. Tsã
la menye ame gã, dzɔtsu aɖe, vɔvɔñɔtɔ triagba aɖe. Gake, Eka asi
ŋunye, eye tso ɣemaɣi me la mezu amesi nɔa bu tɔm. Gake tso esi
menɔ bu tɔm la mezu fiavi. Tso esime metrɔ nye zɔzɔme la, mezu
fiavi.” Ɛ.̃ “Tsɔ wò asi ɖo afisia. Ta nu nam to Dziƒo ƒe Mawu dzi, bena
miele ɖi nye ge ɖe afisia o.” Nukaŋutie? Amea ɖeke menya nusi ƒe nya
gblɔm wòle o. Yosef nya. Egblɔ be, “Mikɔm yi ɖe afima eye miaɖim
ɖe ŋugbedodo nyigba dzi.” Afima ye nua le. Kakaɖedzitɔe.

194 Esime Yosef ku, ƒe geɖewo megbe la, egblɔ be, “Migaɖim ɖe afisia
o. Ke boŋ mikpɔ nye ƒuwo ne mieva yina, elabena gbeɖeka miele go
do ge le afisia. Ke ne miedo go la, mitsɔ nye ƒuwo yii kpli mi.”
195 Ye ma. Xexeame negblɔ nusi dzro wo faa, ne woawɔ nusi dzro
wo faa. Woayra Aƒetɔ la ƒe Ŋkɔ. Mina manɔ Kristo me, ne woyɔ ŋkɔ
aɖe nam hã be, wɔtsomiwɔla, mimlila kɔkɔe. Gbeɖeka la Egbɔna, eye
amesiwo le Kristo me la Mawu akplɔ wo yie kpakple Eyama, ne Eva.
Nua katã nye gbɔgbɔme, Nyateƒe si woɖe fia daɖe afima tututu, eye
ehiã gbɔgbɔme susu be woase Eme. Dzudzɔ ɖe esia dzi, ŋkekea katã.
Bu eŋu kpɔ. Ne egagnye be màɖu nu o hã, bu eŋu kpɔ.
196 Ke fiẽ sia la, míayi ɖe Eƒe Dzudzɔ, si kpɔtɔ li, eye míakpɔ nusie
nye ŋugbedodo sia na egbe. Nuka nusia nye egbe? Ne Mawu meda
Esia ɖe Biblia me le afisia, heɖo kpe Edzi o la, Ele afisia tututu azɔ,
ekema menye aʋatso nyagblɔɖila. Ema nye nyateƒe tututu. Gake Ele
afisia. Nuka enye Dzudzɔ sia?
197 Egblɔ be:

Azɔ, minɛ…míavɔ,̃ esi, eƒe dzudzɔ me yiyi ŋugbedodo gali na
mí be míage ɖe eme abe alesi woawo wɔ ene,…

198 Ke ele be Wòanye ŋugbedodo ma ke. Ele be wòanye dzudzɔ ma
ke. Ele be wòanye Mawu ma ke. Ele be wòanye dzesi mawo ke. Ele
be wòanye nu ɖeka ma ke. Gake mina míadzudzɔ. Azɔ nuka Wònye?
Aƒetɔ la natsɔe na mí fiẽ sia, dzro.

Esime míade míaƒe tawo to.
199 Aƒetɔ yayra, negbe Mavɔmavɔ koe aɖe nu gã siawo siwo me míele
gome kpɔm le la afia. Ʋee…

Enye ame geɖe siwo woɖo ɖi na fɔbubu. Abe alesi Ègblɔ le Yuda
ƒe Agbalẽ me ene, bena, “Amesiwo, ƒe fɔbubu wogblɔ daɖi xoxoxo,
siwo ava tsɔ mía Mawu ƒe amenuveve la atrɔ zu agbebaɖanɔnɔ.”
Eye ame geɖewo le Nyanyui la gblɔm egbe, Mawu ƒe amenuveve
la, hetrɔ Esia zu gadi-mɔnu, atu gbedoxɔ gã kɔkɔ eye ame sɔgbɔwo
nanɔ Kwasiɖa suku me, hetsɔ Mawu ƒe amenuveve la hetrɔ Esia yi ɖe
agbebaɖanɔnɔ me. Eye xexeame ƒe ŋku gbã, eye wòle yiyim abe ha
siwo ƒe ŋku gbã ene. Womese egɔme o.
200 O Mawu, ʋu nu gɔmesese na mí dzro. Mègana be míaƒe nu
gɔmesese nanɔ abe xexe sia me viwo tɔ ene o. Elabena Egblɔ le Wò
Nya me, bena, “Xexe sia me viwo dze nunya wu Kekeli me viwo.” Le
gɔmedzedzea me la enɔ nenema, “Kain ƒe viwo” va zu nunya kɔkɔ
ƒe nufiala gãwo. Wotrɔ zu agbalẽfiala gãwo. Wozu ga kple atiwo
ŋudɔwɔlawo. Woyi dzi le ŋgɔgbe dem, nye kɔnyilawo ŋutɔŋutɔ, gake
wobu fɔ wo eye wotsɔ wo ƒu gbe ɖe ʋɔnudɔdrɔ̃ me. Eye woƒe ŋutilã
kukuwo tso ɖe tsi dzi, eye woƒe luʋɔwo yi ɖe aʋli me.

201 Gake Yesu yi ɖaɖe gbeƒã na wo, esime Wòku. “Gake Eyi aʋli me
ɖaɖe gbeƒã na luʋɔ siwo le gaxɔ me, siwo metrɔ dzime le dzigbɔgbɔ
blewu ŋɔli, le Noa ƒe ŋkekewo me o,” nenema Ŋɔŋlɔ la gblɔ. Ke
Mawu, esi Wòtsi tre ɖe anyigba dzi la, Egblɔ be, “Abe alesi wònɔ
le Noa ƒe ŋkekewo me la, nenema ke wòaganɔ le Amegbetɔvi la ƒe
vavaɣi.”
202 Gake míede dzesi, “Seth ƒe dzidzime la ɣemaɣi,” wonye
ame gblɔewo, Mawu ƒe ame vavãwo, amesiwo menya nu fũ tso
xexeme nuwo ŋu o, esiwo mexa nu le xexeme nuwo ŋu o, gake
woɖe agbakpekpe ɖesiaɖe ɖe aga hexɔ Mawu dzi se, eye wozu
nyagblɔɖilawo kple ame ŋkutawo le Fiaɖuƒe la me. Esime ame
mamlewo, kɔnyinyi xexeame mamle, ko wo, heɖu fewu le wo ŋu. Ke
gaƒoƒo la de esime tsiɖɔɖɔ kple ʋɔnudɔdrɔ̃ va.
203 Nenema ke wògale le Yesu Kristo ƒe vava me. Alesi gbegbe wokoe
heɖu fewu le Eŋu, wònye woa ŋutɔwo ƒe subɔsubɔwo kple woƒe
hame gãwo le wo si. Gake woɖu fewu le Agudze Ɣletivi la ŋu, eye
woko Eyama. Gake hã woyi ɖe ʋɔnudɔdrɔ̃ me. Ke esime wosi yi ɖe
Yerusalem la, afimae woɖu woa ŋutɔwo ƒe viwo, le dɔwuame ta, eye
woƒe ʋu sra le agboa ƒe mɔdodowo dzi esime wotɔ dzo du la kple
gbedoxɔ la, eye woƒe luʋɔwo yi ɖe aʋli me.
204 Aƒetɔ, míawoe si ake, le etɔl̃ia dzi. Esiae nye agbe ƒe ɣeyiɣi. Etɔ̃
enye agbe ƒe numba. Ke míawoe nye si, le gbesɔsɔ na Kɔkɔdzoe.

Hame la le zɔ ɖem le; dzɔdzɔmenunya gã ƒe xexeame; hamewo
egbe yɔ fũ kple xɔsetɔ ɖikelawo. Akpe akpewo ƒe ŋkɔwo le agbalẽ me,
ɛ,̃ akpe nanewo, eye wole Nyanyui la kom, eye wagblɔ bena, “Wonye
amemanyagbalẽwo. Womenya naneke o.”

Ɖewomahĩ ele nenema, Aƒetɔ, gake nusi míekpɔ le agbalẽnyanya
me o la, etsɔe wɔ amenuveve na mí to Wò Kekeli ƒe Dɔla la dɔdɔ
ɖa me, to Wò ŋusẽ ƒe ɖeɖe ɖe go me, si le kpe ɖom amesiwo nye
amedahewo kple agbalẽmanyalawo abe míawo ene la ƒe Nyawo dzi.
Gake míelɔ̃ Wò ɖe esia ta, elabena enye Mawu ƒe amenuveve si wɔ
esia, eye míenya bena wodzi mí. Eye míenye ame lɔlɔãwo, kura o.
Womelɔã míaƒe nyagbɔ kura o. Gake Wò, edo asi ɖa to amenuveve
me, Wò amenuveve si la eye eʋu míaƒe ŋkuwo, abe alesi Yesu do
gbe ɖa ɖe mía ta ene; abe alesi Eliya doe ɖa ɖe Gehazi ta ene,
esime wòɖe ŋku kpɔ wo ŋu godoo. Eye egbe la míaƒe ŋkuwo ʋu, eye
míele Mawu ƒe nuwo kpɔm, henya bena míele zɔ ɖem ɖo nuwuwuɣi;
esime trɔs̃ubɔlawo ƒe ŋkekewo yina enu wu ge, eye Wòatia dukɔ aɖe
na Eƒe Ŋkɔ. Na be míawo hã míanɔ eme afima, Aƒetɔ, míeɖe kuku
ɖokuibɔbɔtɔe. Míedo gbe ɖa be Nàna esia dzro.

205 Yra mí. Yra ameha sue sia ŋdi sia. Wotso kɔnyinyi kple dzixɔse
vovovo ɖesiaɖe ƒomevi me, gake ɖe esiawo ɖe aga egbe, Mawu. Eye
na be woakpɔ nu ɖoɖe Kalvaria, agblɔ be, “Mawu, mèm eye nàwɔm.
Mele abe…” Nyagblɔɖila gblɔ be yeyi ɖe zemela ƒe me, bena edze be
woatrɔ gbà ye eye woatrɔ mè ye. Mè mí eye nàwɔ mí ɖe nɔnɔme si
me Mawu axɔ mí le nu. Ne eganye be míanye afɔɖodzinu le Aƒetɔ ƒe
Aƒe me hã. Anyo nam wu be manye afɔɖodzinu wu be manɔ agbadɔ
te kple ame vɔɖ̃iwo. Ke na wòava me dzro, Aƒetɔ. Yra mí azɔ ko,
eye lé mí ɖe ɖokuibɔbɔ me. Na be míaƒe dziwo nanɔ ʋuʋu, míaƒe
susuwo me nakɔ, ɖe Mawu ƒe nuwo ŋu, elabena míebiae le Kristo ƒe
Ŋkɔ me.
206 Esi míaƒe tawo le to la, nyemenya ne amea ɖe di be woaɖo ŋku
ye dzi le gbedodoɖa me o, hena wò luʋɔ ƒe ɖeɖekpɔkpɔa? Ɖe nàlɔ̃ akɔ
asi yi dzia, nuvɔw̃ɔla aɖe ko? Mawu nayra wò, sɔhɛvi. Ame bubua
ɖe? Mawu nayra wò, le megbe ɖaa, amegã. Mawu nayra wò, aƒenɔ.
Ame bubua ɖe si di be woaɖo ŋku ye dzi le gbedodoɖa me fifi laa,
hena wò luʋɔa? Mawu nayra wò, amegã, si do asi ɖe dzi. Eye Mawu
nayra wò, eye wò si le afisia. Enyo ŋutɔ. Ɖe amea ɖe aganɔ anyia, hafi
míawu nu? Mese le menye be ɖe anɔ anyi. Mawu nayra wò, megbe
afima, amegã, le megbe ɖaa.
207 Woagagblɔe, azɔ kpɔ ɖa, medi be mabia nyaa ɖe mi. Nyemedi be
miasusui be esi wònye agbadɔ sue sia ye ta o. Nyemedi be miasusui
bena esi wònye amesia ye ta o. Ke nublanuikpɔla Mawu, migasusu be
esi Aƒetɔ ƒe Dɔla la na be woɖe Eƒe foto kplim ta ye o, eye me…eye—
eye nane nenema tɔgbe ta, wowɔ nenema o. Oo Mawu! Ne mese le
menye nenema la, ekema, nɔviŋutsu, ehiã be mayi ɖe vɔsamlekpuia
gbɔ tsɔwu be mabia mi. Gake mele esia gblɔm ko, mele esia gblɔm
to Ŋɔŋlɔa me ko, bena miakpɔe bena esia nye Nyateƒe. Ne megblɔ
Esia, eye wònye eya katã koe kuɖe eŋu, wòyi abe mawunyagblɔla
bubu ɖesiaɖe alo nu bubu ɖesiaɖe la, alo ame bubu ɖesiaɖe la, enyo,
ekema, esia ato vovo. Gake mikpɔ nua, Mawu gatrɔ va afisia heɖo
kpe edzi be enye Nyateƒe. Mikpɔea? Eyae nye nusi Wɔe nu vavãe,
enye Mawu si ɖo kpe Edzi. Eye emegbe, menye ema ɖeɖeko o, gake
Eƒe Nya la gblɔe bena Ele ewɔ ge. Eyae si le ewɔm.
208 Azɔ ne miele ɖoɖo me o, miaƒe dzi mele ɖoɖo me kple Mawu
o la, ɖeko mialɔ̃ akɔ asi yi dzia? Agblɔ be, “Do gbe ɖa ɖe tanye.”
Esɔ gbe, le afisi tututu nèle. Asiwo de dzi ade enyi alo ewo, siwo le
amenuveve dim na woƒe luʋɔ. Esime miaƒe tawo le to la, azɔ mido
gbe ɖa. Miɖo ŋku dzi be, miawoe nye amesi trɔ dzime. Ɖeko mele
biabiam na mi, be Mawu nakpɔ nublanui na mi. Gake emae nye
vɔsamlekpui la, Mawu kplɔ wò va ɖo teƒe aɖe le wò susu me; emae
nye vɔsamlepui la. Míexɔ vɔsamlekpui gbɔ vava dzi se, kakaɖedzitɔe,

gake ema mewɔ—ema mewɔ…Ye katã sɔ gbe. Gake wò vɔsamlekpui
vavãtɔ la enye afisi Mawu do go wò le. Eye Edo go wò le afisi tututu
nènɔ anyi ɖo. Afimae nye wò vɔsamlekpui la.
209 Azɔ gblɔ be, “Mawu, kpɔ nublanui nam, nye nuvɔw̃ɔla. Eye tso
egbe sia dzi, ne Èkpe ɖe ŋunye la, manɔ agbe na Wò. Ma—masubɔ
Wò. Nyemetsɔ le me nusi amea ɖe agblɔ o, mele afɔ ɖem, ŋdi sia.
Mele gbe dom ɖa le afisia tututu, eye Nàɖe amemabumabu ƒe gbɔgbɔ
xoxoe sia ɖa le menye. Wò ɖe dzikudodo sia ɖa le menye. Menya be
nyemate ŋu awɔ nu nenema eye manɔ ɖoɖo me kple Mawu o. Eye
fuléle le nye dzi me. Meʋã nu. Vɔɖ̃inyenye le menye. Esia, kple ema
le menye. Ɖee ɖa, Mawu. Nyemedi be manɔ nenema o. Na be mafa
tu, abɔbɔ ɖokuinye, afa. Wɔm mafa tu. Wɔm amea ɖe ƒomevi be mate
ŋu aɖe ame bubuwo na Wò. Na be mawɔ nane na Wò le nye agbe me
atsɔ fia akpedada.” Eyae nye gbe si dom mianɔ ɖa na, esime mí katã
míado gbe ɖa.
210 Fofo Dziƒoʋĩtɔ, Tɔwò wonye. Wonye ŋdi sia ƒe Gbedeasi ƒe
kutsetsewo. Wokɔ woƒe asiwo ɖe dzi. Nane ye wɔ be wowɔ esia. Wo—
wotsi tre ɖe nuhehe vɛ ƒe se ŋu esime wokɔ woƒe asiwo ɖe dzi. Gbɔgbɔ
aɖe le wo me si wɔ nyametsotso ma. Wokɔ woƒe asiwo ɖe dzi, bena
yewoxɔ Wɔla Amesi wɔ wo la.
211 Azɔ, Dziƒo Fofo, mele gbe dom ɖa be Nàyra wo, eye nàna Agbe
Mavɔ wo, fifi laa. Naneke meli mate ŋu awɔ o; ayɔ wo va vɔsamlekpui
gbɔ, akplɔ wo yi xɔ bubu me, awɔ dɔ la katã. Ehiã—ehiã be Wò
nàwɔe, Aƒetɔ. Mímate ŋu wɔ naneke wu be míaɖe gbeƒã Nya la o.
Ègblɔ be, “Xɔse tsoa nusi wosena me, nusi wose tso Nya la me, Mawu
ƒe Nya la me.” Azɔ, míeɖe gbe ƒã Nya la, eye wokɔ woƒe asiwo ɖe dzi,
bena yewoxɔ Edzi se. Azɔ na wo Agbe mavɔ, elabena Èdo ŋugbe be
Yeawɔe. Ne woɖi anukware hekɔ woƒe asiwo ɖe dzi la, woado go le
xɔ sia me ŋdi sia, enye Kristotɔ fatu, bɔkɔ, bɔbɔe, elabena Èdo eƒe
ŋugbe. Eye Wò Nyawo mate ŋu ada ƒu o. Mebia esia le Yesu Kristo
ƒe Ŋkɔ me. Amen.

Azɔ mele mɔ kpɔm, ele dzroyem vevie,
Na Du si, Yohanes kpɔ ɖi gbɔna.
Du keklẽ la…

Misubɔ azɔ.
…adzagba ɣi Du,
afima nye aƒe, kuku kple saŋku le;
Azɔ mele mɔ kpɔm, ele dzro yem vevie,
Na Du si, Yohanes kpɔ ɖi gbɔna.

212 Ɖe mielɔ̃ Nɛ oa? Gbedeasi la wu nu, azɔ. Esiae nye subɔsubɔ.
Míevana sɔleme ko be míase gbedeasi o. Míevana be míasubɔ. Ŋlɔ be

amesi le gbɔwò la ko. Nàsubɔ Eyama ko. Oo, ale gbegbe wònyoe! Ale
gbegbe wòdzeanie! Gblɔe Nɛ ko le wò…Mehiã be nàgblɔe Nɛ kple aƒa
o. Nyàgblɔe Nɛ le wò dzi me ko be, “Melɔ̃ Wò, Aƒetɔ. Tsɔ nye nuvɔ̃
kem dzro.” Oo, míatɔwo!

…adzagba ɣi Du,
nye aƒe, kuku kple saŋku le;
Azɔ mele mɔ kpɔm, ele dzroyem vevie,
Na Du si, Yohanes kpɔ ɖi gbɔna.

213 Mía Fofo Mawu, xɔ mí. Míele lalam, esime míele to ɖom Nya la,
kple dzodzro vevie. “Tsikɔ le míaƒe dziwo wum ɖe Ŋuwò, abe alesi
zi ƒe veme ƒuna ɖe tɔʋuwo ŋu ene. Tsikɔ le míaƒe luʋɔwo wum ɖe
Ŋuwò, O Mawu.” Ele mía dzrom vevie míele lalam, hele gaƒoƒo ma si
Yesu ava la lalam, le gaƒoƒo si woayɔ mí le yame la lalam. Menye be
míava nɔ tsitre ɖe Ʋɔnudrɔl̃a ŋgɔ le ʋɔnudɔdrɔ̃ me o; wowɔ esia xoxo.
Míeku na xexeame nuwo, eye míege ɖe Kristo me, eye Etsɔ míaƒe
ʋɔnudɔdrɔ.̃ Enye míaƒe Nyataʋlila azɔ, si nɔ anyi ɖe dzɔdzɔenyenye
ƒe zikpui la dzi. Míaƒe Nyataʋlila yayra la, si, le míaƒe meʋuʋuwo
dzi la, Exɔa míaƒe nya ɖe akɔ vaseɖe esi míanya bena mímedze o.
Abe alesi nɔvinyɔnu tsitsi la gblɔ le eƒe ɖaseɖiɖi la me, ŋdi sia, esime
wònɔ eƒe peniwo dem eme, “Tso keke esime meva afisia la mesrɔẽ
bena menye nye kɔkɔenyenye ye o, Mawu ƒe kɔkɔenyenye ye.”
214 Vavã la, Aƒetɔ, míefiaa nu amewo, nu nyui aɖeke mele ame me
o, ɖeka pɛ hã o. “Nukae nye amegbetɔ be Èɖe ŋku ɖee?” Gake Mawu
ƒe amenuveve eyae dze ɖe mía dzi. Eye míeka ɖe Eƒe dzedze ɖeɖeko
dzi, menye mía ŋutɔ tɔ o. Ke míesubɔ Wò, Mawu Kɔkɔe Kekeake, ɖe
Wò dɔmenyo ta, be èbu mí ɖe Wò Fiaɖuƒe gã la me, le Wò ɖoɖo gã la
me. Míexɔ Wò ɖe míaƒe dziwo me, kple xɔse. Eye to amenuveve me
la, míexɔe se bena Ètsɔe na mí hena Mawu ƒe ŋutikɔkɔe, hena Mawu
ƒe subɔsubɔ.
215 Azɔ, Aƒetɔ, yɔ dɔ na dɔnɔwo esime wole vavam hena gbedodoɖa,
ŋdi sia. Na wò dzidzɔ wo, bena woadzro wo vevie be woƒe lãme nasẽ.
Na be woanyae be dɔléle sue, hodzoe sia si wotsɔ daɖe wo dzi la, li
na dodokpɔ ɣeyiɣi via ɖe ko. Mawu nya nuwo katã kuɖe eŋuti. Eye
ewɔ esia be yeakpɔ nusi míawo míawɔ kuɖe eŋu. O Mawu…Na be
woaɖe afɔ enumake yi afima eye woabia dɔ ma si wu nu la! Na Wò…
Na be woagado dziku na Wò o, to dusisi yi afii kple afimɛ, ava agadzo
me o, “Enyo, nyemenya esia, kple ema o.”
216 Aƒetɔ, na be woanɔ tsitre kaŋ, agblɔ be, “Aƒetɔ, Wòe nye Amesi
ɖem. Wòe nye Amesi wɔ nusiawo nam. Mexɔ Dziwò se, eye meka ɖe
Dziwò, egbe.” Ke mele gbe dom ɖa be Wò nàwɔ esia na amesiawo,
le Kristo ƒe Ŋkɔ me. Amen. 

